
 { އޙަްމދަު ޟަމރީުދާއރިާގެ މެންބަރު  މއަްޗަންގޮޅި މެދު ؛ އްރރިު ގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

އަންގާރަ.    2024އޮގަސްޓު    21ވަނަ ބއަްދަލވުުން.    13ލާމަރުކަޒީ ކޮމިޓީގެ  ވަނަ    20.  عليكم السلام`. 

މއިަދު ކޮމިޓީއަށް ހާޒިރުވެ މިތިބީ އަޅުގަނޑު އަޙްމަދު ޟަމީރު އަދި ވިލުފުށި ދާއިރާގެ އިއްޒަތްތެރި މެންބަރު ޙަސަން 

ވަޙީދު އަދި އުނގޫފާރު ދާއިރާގެ އިއްޒަތްތެރި މެންބަރު އިބްރާހީމް ޝިފޒާު، ބިލެތްދޫ ދއާރިާގެ އިއްޒަތްތެރި މެންބަރު 

ދާއިރާގެ އިއްޒަތްތެރި މެންބަރު ޔާސީން ޢަބްދު އިއްޒަތްތެރި  الله، އަޙްމަދު އަސްލަމް، ނއަިފަރު  އައްޑޫމީދޫ ދާއިރާގެ 

ދާއިރާގެ ޢަބްދއުްރަޙްމާން، ކޔެޮދޫ  މި ބއަްދަލވުުން،   މެންބަރު  މުޙއަްމަދު ނިއުޝާދު. މއިަދު  މެންބަރު  އިއްޒަތްތެރި 

ކޮމިޓީގެ ބައްދަލވުުން އަޅުގަނޑުމެން މި ބއާވްަނީ ތިލަދުންމަތި އުތުރުބުރި މާރަންދޫ ކއަުންސިލުގެ އެދިލއެވްުމަކަށް އެ  

ބޭފުޅުން މިކޮޅަށް ފޮނުވާފައި އިން ސިޓީއަކާ ގުޅިގެން އެ ބޭފުޅުން މި ކޮމިޓީއާ ބއަްދަލުކުރަން ބޭނުންފުޅުވެލއަްވާތީ.  

)ވަގުތުކޮޅަކަށްފަހު(   ދަޢުވަތުއަރުވަން.  ބޭފުޅުންނަށް  އެ  އަޅުގަނޑު  މިއީ عليكم السلامއެހެނވްީމާ،  މއިަދު   .

ލާމަރުކަޒީ ކޮމިޓީގެ    20އަޅުގަނޑުމެންގެ   މަޖިލީހުގެ  ބއަްދަލުވުން    13ވަނަ  މި    2024އޮގަސްޓު    21ވަނަ  ގައި 

ބއާވްަނީ ތިލަދުންމަތި އުތުރުބުރި މާރަންދޫ ކއަުންސިލު އިދާރާގެ އެދިލެއްވުމަކަށް އެ ބޭފުޅުންނާ ބއަްދަލުކުރަން. ދެން  

އަޅުގަނޑު ހަމަ ފާހަގަކޮށްލަން އަޅުގަނޑުމެންގެ ރަސްމީ ޖަލްސާ ނެތް ދވުަހެއް ކަމަކު އަޅުގަނޑުމެންގެ ކޮމިޓީތައް  

  40މިހާރު ވެސް ހިނގަމުން އެބދަޭ. އެހެނވްީމާ، އަޅުގަނޑުމެންނަށް މއިަދު ތި ބޭފުޅުންނަށް ދވެެން އިން ވަގުތަކީ  

ރަނގަޅުތޯ އެންމެ  މިނެޓު.  ފުރުޞަތުދޭނަން. ؟ ވަރަކަށް  އަޅުގަނޑު  ވާހަކަތަކަށް  ބޭފުޅުންގެ  ތި  އެހެނވްީމާ،  އާދެ! 

 ނަން ވިދާޅުވެފައި ކުރިއަށްގެންދއިުން ވަރަށް ރަނގަޅު ކޮންމެ ބޭފުޅަކު ވެސް. 

 

 ވާހަކަދެއްކވެުން: ހއ.މާރަންދޫ ކއަުންސިލު އިދާރާގެ ރއަީސް ޖައިލަމް ހާރޫން 

ފހަިކޮށްދއެްވި ކަމަށް ޓަކައި   އާދެ! ޝުކުރިއްޔާ އިނގޭތޯ. ފުރަތަމަ ކަމަކަށް ހަމަ އަޅުގަނޑުމެންނަށް މި ފުރުޞަތު 

ކޮމިޓއީަށް އަދި މުގއަްރިރަށް ވަރަށް އިޚުލާސްތެރިކަމާއެކު ޝުކުރުދަންނވަައިލަން ބޭނުން. އަޅުގަނޑުމެން މި ވަގުތު  

ވަނަ އަހަރުގެ ޕީ.އެސް.އައި.ޕީ ޕްރޮޖެކްޓުތައް ހއުްޓިފައި ހުރީމަ އެ ކަންކަމަށް ޙައްލު    2024މި ކުރަމުންދާ ދަތުރަކީ  

ވަނަ އަހަރުގެ ބަޖެޓު މަރުޙަލާ ފެށުމުގެ ކުރއިަށް އަޅުގަނޑުމެންނަށް ދވެެންހުރި ސަޕޯޓުތަކާއި    2025ހޯދުމަށާއި އަދި  

ގުޅޭގޮތުން   ކަންކަމާ  އެ  ޓަކައި  ހޯދުމަށް  ޙއަްލު  މައްސަލަތަކަށް  ބައެއް  ދިމވާެފައިވާ  ކައުންސިލަށް  އަދި 

މަޝްވަރާކުރުމަށް، މަޢާފުކުރައްވާތި އިނގޭތޯ. އަޅުގަނޑު ކައުންސިލުގެ ރައީސްގެ. މަޝްވަރާކުރުމަށް ޓަކައި ކުރެވޭ  

އަޅުގަނޑުމެން   ކޮމިޓީއާ  ލާމަރުކޒަީ  މިގޮތުން  ދެން  ދަނީ.  މި  ބައްޓަންކުރެވިގެން  ދަތުރު  މި  ގޮތުގައި  ދަތުރއެްގެ 



 2024 އގޮސަްޓު 21                          ވަނަ ބއަްދލަުވުން   13ކމޮިޓގީެ   ލމާަރުކަޒީ

 

 

2 

 

ބޭނުންވީ   މި  ރައީސް    2024ބއަްދަލުކޮށްލަން  އަދި  ތެރޭގައި  ޕްރޮޖެކްޓުތަކުގެ  ޕީ.އެސް.އައި.ޕީ  އަހަރުގެ  ވަނަ 

ޑރ.މުޙއަްމަދު މުޢއިޒްުގެ ރިޔާސީ ވަޢުދުފުޅެއްގެ ގޮތުގައި އޮތް ކަމެއް މިއީ މާރަންދޫ ކައުންސިލު އިދާރާ އެޅުމަކީ  

އަޅުގަނޑުމެންނަކަށް   ކުރިމަގެއް  އެއްވެސް  އޭގެ  އައިއިރުގައި  މިހާތަނަށް  އަދި  އެހެންނަމަވެސް،  ދެން  އިނގޭތޯ. 

ގާތްގަނޑަކަށް   ބޭނުން  ފާހަގަކޮށްލަން  މއިާއެކު  ހމަަ  ދެން  ހުސްކޮށްފައި    23ނުލިބޭ.  ބިމެއް  އެބއަޮތް  އަހަރވުެފައި 

އަހަރވުެފައި ކައުންސިލު އިދާރާއެއް އެޅުމަށް    23ރައްޔިތުންނަށް އޭގެ އެއވްެސް ނަފއާެއް ނުލިބޭ، ބިންގާއެޅި ގޮތަށް  

ޓަކައި ހުސްކުރެވިފައި އޮތް ބޮޑު ބިމެއް ރަށުގައި އޮވޭ. އެ ބިމުން އއެވްެސް ނަފއާެއް ރަށުގެ ރައްޔިތުންނަށް ނުލިބި 

ބިން ސާފުކުރެވި އަލިކުރވެިފައި އޮތް ބޮޑު ސަރަހައްދެއް ވެސް އޮތްކަން ފާހަގަކޮށްލަން. ދެން އަޅުގަނޑުމެން ހމަަ  

ވޭތވުެދިޔަ ދއަުރުތަކުގެ ކައުންސިލުތަކުން ވެސް ހަމަ މި މައްސަލައިގައި އެބަހުރި އެކި ފަހަރުމަތިން އެކި ލެވަލްގއަި  

ތބިީ   މި  ހިތްހަމަޖެހިގެން  ވަރަށް  އަޅުގަނޑުމެން  އެގޮތުން  ދެން  ކުރެވިފަ.  އަހަރުގެ    2024މަސއަްކަތްތަކެއް  ވަނަ 

މި   ފެނިގެން  މި  އަޅުގަނޑުމެންނަށް  ހއުްޓާ  މިހެން  ދެން  އޮތީމަ.  ހިމެނިފައި  ޕްރޮޖެކްޓު  ތެރޭގައި  ޕީ.އެސް.އައި.ޕީ 

އަޅާ   ދަށުން  އެހީގެ  ހިލޭ  ކުއްލިއަކަށް  އެހެންނަމވަެސް،    50ދިޔައީ  އިޢުލާނުކުރެވިގެންދިޔަތަން.  ޕްރޮޖެކްޓެއް 

އަޅައިދޭއިރުގައި   ދއަުލަތުން  އިދާރާތައް  ކއަުންސިލު  އެބަހުރޭ  މިންގަނޑުތަކެއް  ބަލާ  ވެސް  އަބަދު  އެލް.ޖީ.އޭއިން 

އިސްފަސްކުރުމުގައި ބަލާ މިންގަނޑުތަކެއް އެބަހުރޭ. ދެން އޭގައި އޮވޭ މުސްކުޅި އުވަ އިމާރާތާއި އިމާރާތުގެ ޖާގައިގެ  

ޕްރިއޮރިޓީ،   އެ  އަޅުގަނޑުމެން  އެހެންނަމވަެސް،  އެބަހުރޭ.  ކްރައިޓީރިއާތަކެއް  ބަލާ  ގޮސް  މިހެން  ދަތިކަމާއި 

ގައި ހިމެނޭ ރަށއެްގެ ގޮތުގައި އޮތްއިރުގައި އެ ބޭފުޅުން މާކްސް   10އެލް.ޖީ.އޭގެ އޭރުގެ ޕްރިއޮރިޓީ ލިސްޓުގައި ޓޮޕް  

ވެސް   އަމިއްލއަަށް  ޖާގަ  މަރާމާތުތައްކޮށްފައި  ބޮޑެތި  އޮންނަނީ  މި  ގޮތުގައި  ކަމެއްގެ  އެއް  އުނިކުރާ  ބޮޑަށް  އެންމެ 

ރަށެއް   ވަކި  ހާލއެްގައި  އެއްވެސް  ގޮތަށް.  ޖއަްސާ  ފަހަތށަް  ލިސްޓުގެ  ތަންތަން  އިތުރުކުރާ  ވެސް  ކއަުންސިލުން 

ބޭނުން، ހއ.އަތޮޅުގައި   ފާހަގަކޮށްލަން  ހަމަ  ބުނުމަކަށްނޫން. އެހެންނަމވަެސް،  އެއްޗެއް  ހިމެނިފައި އޮތީމަ އެކަމަށް 

ހއ.ދިއްދޫ  ހއ.އިހވަަންދޫއާއި  މއިޮތީ  ގޮތުގައި  ރަށް  ދެ  މަރާމާތއެްކުރެވިގެންދިޔަ  ބޮޑު  އެންމެ  ފަހުން  އެންމެ 

މިލއިަން ރުފިޔާގެ ދެ މަޝްރޫޢެއް ހިންގައިގެން ދެ ކއަުންސިލުގައި ޖާގައިގެ ދަތިކަމަށް   5އިނގޭތޯ. ގާތްގަނޑަކަށް  

ކއަުންސިލު ލެވަލްގައި ޙއަްލުތައް ގެނވެިފައި އެ ހުރީ. އެއީ ބޮޑެތި ރަށްރަށް. އެ ރަށްރަށަކީ އާމްދަނީ ލިބޭ ރަށްރށަް  

މއަްޗަށް   ގުރާންޓުގެ  ހަމަ  ނޫން.  ރަށެއް  ލިބޭ  ވެސް  އާމްދަނީ  ކއަުންސިލަށް  އަޅުގަނޑުމެންނަކީ  އިނގޭތޯ. 

ބަރޯސވާެގެން އަދި އަޅުގަނޑުމެން ހަމަ ކުރއިަށް މި ދަނީ. އެހެނވްީމާ، އަޅުގަނޑު އުއްމީދުކުރަނީ އަދި ހިލޭ އެހީގެ  

ޕްލޭނާ   50 އޮތް  ޕލްޭންކުރެވިފައި  ވެސް ސަރުކާރުން  މިހާރު  ހަމަ  ވިޔަސް  ކަމުގައި  އޮތް  ނުހިމެނި  ޕްރޮޖެކްޓުގައި 

ދަތިކަމަށް   ޖާގއަިގެ  މި  އވަަހަކަށް  އެންމެ  ވީ  އަޅުގަނޑުމެންނަށް  ނަމވަެސް  ތެރއެިން  ޕީ.އެސް.އައި.ޕީ  އެއްގޮތަށް 

ކަމެއް   އެ  އޮތިއްޔާ  ކަމެއް  އޮތް  ކޮށްދވެެން  ކޮމިޓއީަށް  ލާމަރުކަޒީ  އެކަމުގައި  އަދި  ލިބިގެންދިއުން.  ޙައްލެއް 

ވެސް  ޑަބްލއިު.ޑީ.ސީއަކީ  އަޅުގަނޑުމެންގެ  އިނގޭތޯ.  ހާސިލުކޮށްދިނުން  މިކަން  ކޮށްދީގެން  އަޅުގަނޑުމެންނަށް 

ވަގުތައް   ހަމަ  ވެސް  ކަނބަލުން  އެ  ރޫމުގައި  ކޮންފަރެންސް  އަޅުގަނޑުމެންގެ  ނެތި  ޖާގައެއް  މަސައްކަތްކުރާނެ 

ހޭދަކުރަމުންދާނީ. ދެން ޖާގއަަށް ބަލާއިރުގައި އެންމެ ކޮންފަރެންސް ރޫމއެް، ވަރަށް ކުޑަކުޑަ ޖާގައެއް، ވަރަށް ދަތި  

ހާލުގައި އަޅުގަނޑުމެން ޚިދުމަތް ދެމުން މި ދަނީ. ދެން ސިޔާސީ މަސައްކަތްކުރާ ސިޔާސީ މީހުންނަށް ބަލާއިރުގއަި 

އެއީ   އިނގޭތޯ.  އަޅާކަށެއް  ހުރުމއެް،  އިދާރއާެއް  ކައުންސިލު  ރަށެއްގެ  އެއްވެސް  މުހިންމއެްނވުާނެ  ރައްޔިތުންނަކަށް 

ކިރިޔާ ވެސް އެ ބޭފުޅުން އައިސް އެ ބޭނުންވާ ޚިދުމަތެއް ލިބެންޏާމުން ރައްޔިތުންނަށް އޯކޭވާނެ އިދާރާއެއް ނެތަސް  

ކުރެވުނު  އަޅުގަނޑަށް  އެއީ  ގަބޫލއެްނުކުރަން.  އަޅުގަނޑު  ދުލަކުން  ރައްޔިތެއްގެ  އެއްވެސް  އެހެނވްީމާ،  އިނގޭތޯ. 

މުޢިއްޒުގެ   ރައީސް  އެހެންނަމވަެސް،  އަޅާކަށެއް.  އިދާރއާެއް  ކައުންސިލު  ބޭނުމއެްނވުާނެ  ރައްޔިތުން  ތަޖުރިބާގައި 

ބއަްދަލުކޮށް   ރއަީސާ  ކައުންސިލުން  އަޅުގަނޑުމެން  ކުރިމަތީގައި  ރައްޔިތުންގެ  މާރަންދޫގެ  ގޮތުގައި  ވަޢުދުފުޅެއްގެ 

އުއްމީދެއް   ބޮޑު  ވަރަށް  އަޅުގަނޑަށް  އޮތީމަ  ހިމެނިފައި  ގޮތުގައި  ވަޢުދއެްގެ  ރިޔާސީ  ގުޅިގެން  ވާހަކައާއި  ދެއްކި 

ވަނަ އަހަރު ތެރޭގައި އެކަން ވެގެންދާނެ ކަމަށް. އެހެންނަމވަެސް، މީގެ ކުރިން    2024އެބއަޮތް އަޅުގަނޑުމެންނަށް  

ވެސް ފާހަގަކޮށްލި ގޮތަށް އެއްވެސް ވަރެއްގެ ކުރިއެރުމެއް އަދިއެއް ލިބިފއަެއް ނެތް. ކުރިއަށްދާ ކަމެއް ވެސް ނުދާ  

ގައި ބަޖެޓުގައި ހިމެނިފައި އޮތީމަ އަޅުގަނޑު ހަމަ    24ކަމެއް ވެސް އަޅުގަނޑުމެންނަކަށް ޔަގީނއެްނުވޭ. އެހެންވީމާ،  

ކުރވެެންޖެހޭ   ކޮށްދިނުމަށް  މިކަން  އަޅުގަނޑުމެންނަށް  އަރިހުން  މެންބަރުންގެ  ކޮމިޓީގެ  އެދެން  ބޮޑަށް  ވަރަށް 

ދވެަނަ  ދެން  އިނގޭތޯ.  ހާސިލުކޮށްދިނުން  މިކަން  އަޅުގަނޑުމެންނަށް  ކޮށްދީގެން  ލެވަލްގައި  ކޮމިޓީ  މަސއަްކަތްތައް 

އަޅުގަނޑު ފާހަގަކޮށްލަން ބޭނުނވްަނީ ކަރަންޓު ބިލުތަކުގެ މއަްސަލައިގައި ކއަުންސިލުތަކާއި އަދި  ގޮތުގައި  ކަމއެްގެ 

ލާމަރުކަޒީ ކޮމިޓީއާއި އަދި މަޖިލީހާ ގުޅިގެން ކުރެވުނު މަސައްކަތުން މިސްކިތްތަކުގެ ރޭޓަށް މި ގެނވެުނު ހެޔޮ ބަދަލު 

ފެނަކައިގެ   ބއަްތިތައް  މަގު  އެދެނީ  އަޅުގަނޑު  މއިާއެކު  ހމަަ  ބޭނުން.  ފާހަގަކޮށްލަން  ކަންތައްތައް  އެ  އިނގޭތޯ. 

ބެލުމުގެ ދަށަށް މއެިންޓެނަނސްް ގެންދވެޭނެ ގޮތެއް ހޯދއަިދީ ކުރއިަށް މި އޮތް ދުވަސްތަކުގައި އަދި ކުރއިަށް އޮތް  

އަހަރުގައި ނވުިކަމުގައި ވިޔަސް ކއަިރި މުސްތަގުބަލެއްގައި އެ ކަމަށް ވިސްނުން ބަހައްޓއަިގެން އެކަން ކޮށްދިނުން. 

ޒާތުގައި   އޭގެ  ވެސް  ހޯދުމަކީ  މީހުން  މއެިންޓަނަންސްކުރަން  ރަށްތަކުން  ކުދި  އަޅުގަނޑުމެން  ސަބަބަކީ 

ވަގުތީ   ޙއަްލުކުރުމަށް  މައްސަލަތައް  ދިމާވާ  ކަރަންޓުގައި  އެގޮތަށް  ނެތި  ބޭފުޅުން  ފަންނީ  ދެން  ފަސޭހަކަމަކަށްނުވޭ. 

މއިަދު  ރާއްޖޭގައި  އެހެންނަމވަެސް،  ޒާތުގައި.  އޭގެ  ކަމެއް  ދަތި  ވަރަށް  ވެސް  ކުރުމަކީ  ނަގައިގެން  މވުައްޒަފަކު 

އެބަ ލިބޭ. އެހެނވްއެްޖެއްޔާ   ނިސްބަތުން ކޮންމެ ރަށއެްގައި ފެނަކަ ބްރާނޗްެއް އެބަބުރޭ ނޫނީ ސްޓެލްކޯގެ ޚިދުމަތް 

ކުރާއިރުގައި  ރަށްރަށުގައި  ކަމެއް  ހުރިހާ  ގުޅުންހުރި  ކަރަންޓާ  ބޭފުޅުންނަކީ  އެ  ގަބޫލުކުރެވެނީ  އަޅުގަނޑުމެންނަށް 

އަޅުގަނޑުމެން ހަމަ އަސާސީ ޚިދުމަތްތއަވްީމަ ކުލި ނުނަގާ އެ ބޭފުޅުން ބުނި   ގާނޫނުގައި ކުލީގެ ވާހަކަދެއްކިޔަސް 

އެންމެ  ތިބއޭިރު  ކއަުންސިލުތަކުން  ކަމެއްކޮށްދީގެން  ބުނިހާ  ބޭފުޅުންނަށް  އެ  ވަރަކަށް  ބުނި  ދީގެން  ބިން  ވަރަކަށް 

ބައްތީގެ   މަގު  މި  އެހެނވްީމާ،  އިނގޭތޯ.  ކަމަށް  ކުރެވެނވްާނެ  ބޭފުޅުންނަށް  އެ  މަރާމާތު  އެއްޗެހީގެ  އެ  ކުޑަމިނުން 

މަރާމާތު ކއަުންސިލު ތަކެތި ދިނީމަ، އެޓްލީސްޓް ކއަުންސިލުން ތަކެތި ދިނީމަ އެ ބޭފޅުުން ލއަްވާ އެ މަރާމާތުތއަް 

މާރަންދޫގައި   މއިަދު  ގޮތަށް.  ހިނގާ  ހަމއަަކުން  އެއް  ރަށއެްގައި  ހުރިހާ  ގޮތަކަށް،  ޤައުމީ  ކުރވެޭނެ 

ފެނަކަ  ކުރަނީ  މުރއަިދޫގައި  އިނގޭތޯ.  ލައްވާ  މުވައޒްަފުން  ފެނަކަ  ކުރަނީ  ތަކަންދޫގައި  މަރާމާތުނުކުރވެޭއިރުގައި 

މި  ގޮތަށް  އެ  ރަށްރަށުގައި  އެކި  ފާހަގަކުރީ.  މި  އަޅުގަނޑު  މވުައްޒަފުން ލއަްވާ. ދއިްދޫގައި ނުކުރެވޭ. މިސާލަކަށް 

އޮންނަނީ. އެހެނވްީމާ، ވަކި އުސޫލއެްގެ ދަށުން އެ ބޭފުޅުން ލއަްވައި އެ ކަންކަން ކުރވެޭނެ ގޮތެއް ފަހިވެގެންދއިުން.  

އަދި އެ މަސައްކަތް އެގޮތަށް ކުރުމަށް ޓަކައި ކޮމިޓީގެ ހަމަ އެހީތެރިކަމަށް އަޅުގަނޑު އެދެން. ދެން މއިާއެކު އެންމެ  

އިނގޭތޯ.   ދަތިކަން  ހޯދުމުގެ  މވުައްޒަފުން  އޮންނަނީ  މި  ވެފައި  އަޅުގަނޑުމެންނަށް  މއިަދު  ގޮންޖެހުމަކަށް  ބޮޑު 

އެހެންނަމވަެސް،   އުނގުރިންތަކެއް.  ފުޅިމަދު  ބުނަންޏާ  ޙަޤީޤަތުގައި  މވުައްޒަފުންނަކީ  ކައުންސިލުތަކުގެ  ސަބަބަކީ 

ރއާްޖޭގެ ޕޭ ހާމަނައިޒޭޝަން މި އޮންނަ ގޮތުން އެންމެ ނިކަމެތި މވުއަޒްަފުން މިތިބީ ކައުންސިލުގއަި. ފަންނީ ގާބިލު  

މވުައްޒަފުން ހޯދުމަކީ އަޅުގަނޑުމެންނަށް މއިަދު ވަރަށް ބޮޑު ގޮންޖެހުމެއް އިނގޭތޯ. އަޅުގަނޑުމެންނަކީ މއިަދު ހެލްތު 

ކޮންސްޓްރަކްޝަން   ޑޮކްޓަރަކަށް.  އެބަވޭ  ބަދަލު  މުވައޒްަފު  އަޅުގަނޑުމެންގެ  ބުނާއިރަށް  ޑޮކްޓަރެކޭ  މިނިސްޓްރީން 

މި  އަޅުގަނޑުމެން  ހާލަތުގައި  މި  އިންޖިނިއަރެއް އިނގޭތޯ.  މުވައްޒަފަކީ  ބުނެފިއްޔާ އަޅުގަނޑުމެންގެ  މިނިސްޓްރީން 

މވުައްޒަފުންނަކީ   ކއަުންސިލުގެ  ރަނގަޅަށް.  ވަރަށް  ކަމަ  އެނގިލައވްާނެ  ވެސް  ބޭފުޅުންނަށް  ތި  މަސައްކަތްކުރަނީ. 

ކޮންމެ މަސއަްކަތެއް ކުރަންޖެހުނު ކަމުގައި ވިޔަސް ފަސްޖެހޭނެ ބއައެްނޫން. ރައްޔިތުންނަށް ޓަކައި އަޅުގަނޑުމެން  

ނިންމާ ކޮންމެ ނިނމްުމެއް ތނަްފީޒުކުރަން ވެސް ތިބީ ކައުންސިލު މވުއަޒްަފުން. އެކަމަކު އެ ކުދިން އެ މަސައްކަތް  

އަޅުގަނޑުމެން   ހޯދަން  މވުައްޒަފަކު  ސްޕެސިފިކް  ދާއިރާއަކުން  ވަކި  ހިތްހަމަޖެހިގެންނއެްނޫން.  ކުރަނީ  މއިަދު 

ނުކުންނަ  މާޙައުލަށް  މަސއަްކަތުގެ  ފްރެޝްކޮށް  އއެްކަލަ  ލިބެނީ  މި  އަޅުގަނޑުމެންނަށް  މަސއަްކަތްކޮށްފިއްޔާމުން 

މވުައްޒަފެއް. އެ މވުައްޒަފަށް ތަމްރީނުތައް ދީ، އެ މވުއަޒްަފު ފއަކްާވާ ހިސާބުން އަނއެްކާ ވެސް އެ މވުއަޒްަފު މި 

ބަދަލވުަނީ ސުކޫލަށް ނޫނީ ހެލްތު ސެންޓަރަށް އިނގޭތޯ. ޙަޤީޤަތަކީ ވަރަށް ދަތި ހާލުގައި މުވައްޒަފުންގެ ކަންކަން މި  

ހުރީ. އެހެނވްީމާ، އަޅުގަނޑުމެން މީގެ ކޑުައިރުކޮޅެއް ކުރިން ސވިިލް ސަރވިސް ކޮމިޝަނާ އއެްކޮށް ވެސް މި އައީ  

ބއަްދަލުކޮށްފައި. ދެން ސިވިލް ސަރވިސް ކޮމިޝަނުން ދެއްވި އަޕްޑޭޓަކީ އެ ބޭފުޅުންގެ ފަރާތުން ކުރަންޖެހޭ ހުރިހާ  

ލިބި   އެޕްރވޫަލް  ބޯޑުން  އެ  ދެން  އޮތީ.  ހަމއަިގައޭ  ބޯޑާ  މިހާރު  ނިންމައި  މަސައްކަތްތަކެއް  ޑޮކއިުމަންޓޭޝަން 

އެ  އެހެނވްީމާ،  ކަމަށް.  ފަހވިެގެންދާނެ  ކަންކަން  އެ  ހިސާބުން  ނިންމަވާ  ތަންފީޒުކުރަން  އެ  ރއަީސުލްޖުމްހޫރިއްޔާ 

ހާލަތުގައި   މި  އޮވެ  މަޖިލީހެއް  ބާރުހިނގާ  މުޢއިޒްުގެ  ރއަީސް  މއިަދު  އަޅުގަނޑުމެން  ކަމެއް  އޮތް  ލެވަލްގައި 

އަޅުގަނޑުމެން މިފަދަ ބޮޑު ކަމއެްގައި، އެއީ ރއާްޖޭގެ ސިވިލް ސަރވަންޓުންނަށް މި ޚިދމުަތް ނުލިބި އޮންނަ އޮތުން  

އިނގޭތޯ. މި ފަސްވާ ސަބަބު، ލާމަރުކަޒީ ނޒިާމު އުފެދިގެން މއިަދާ ހަމއަަށް އއަިއިރުގައި ވެސް އަޅުގަނޑުމެން މި 

ދއަްކަނީ މި ޕޭ ފްރޭމވްޯކްގެ ވާހަކަ ދައްކަދައްކާ އަޅުގަނޑުމެންނަށް މި ތިބވެެނީ އިނގޭތޯ. އެހެނވްީމާ، މި ކަމަށް  

ހިތވްަރު  މަޖިލީހުގައި  މި  ޔަގީން  ހަމަ  އަޅުގަނޑަށް  މަސއަްކަތް  ކުރަންޖެހޭ  ޓކަައި  ގެނެސްދިނުމަށް  ނިމުމެއް 

ކައިރި   އއުްމީދުކުރަން  ބޮޑަށް  ވަރަށް  އަޅުގަނޑު  އެހެނވްީމާ،  އެބަހުރިކަން.  ކެޕޭސިޓީ  މި  ހުންނާނެކަން. 

ކއަުންސިލުތަކުގައި މަސައްކަތްކުރާ   ޚާއްޞަކޮށް  މުސާރައަށް،  މުވައްޒަފުންގެ  މުސްތަގުބަލެއްގައި ސވިިލް ސަރވިސް 

ނޒިާމުގައި   އެޑއިުކޭޝަން  އިނގޭތޯ.  ނއަްތާލަދިނުން  ތަފާތުތައް  މިހުރި  މިހާރު  މުސާރައަށް  މވުައްޒަފުންގެ 

ކއަުންސިލު   ލިބއޭިރު  އެލވަަންސް  ދޭ  އަހަރުން  ދެ  ފުރީމަ  ފޯމު  ޕީ.އޭ  މުވައްޒަފުންނަށް  މަސއަްކަތްކުރާ 

ކައުންސިލުގައި   ލިބޭއިރުގައި  ބޭފުޅުންނަށް  އެ  އެލވަަންސް  ސެޓިފިކެޓް  އިނގޭތޯ.  ނުލިބޭ  މވުައްޒަފުންނަކަށް 

މަސއަްކަތްކުރާ މުވައޒްަފުންނަކަށް ނުލިބޭ. އެހެނވްީމާ، މިހރުީ ވެސް ހައްތަހާ ވެސް ތަފތާުކުރުންތައް. މި ކަންކަމަށް 

ފްރޭމވްޯކް  ޕޭ  މި  ކޮށްދީ  މަސއަްކަތްތައް  ކުރަންޖެހޭ  ޓަކައި  ނއަްތާލުމަށް  ހާމަނއަިޒޭޝަން  ރިޢާޔަތްކޮށް 

އިމްޕްލިމެންޓްކުރވެޭނެ އވަަސް ގޮތެއް ހއޯްދަވއަިދެއވްުން އެއީ ވަރަށް ބޮޑަށް އެދޭ އެދުމެއް. އެހެނވްީމާ، މައިގަނޑު 

ނުދީ   ތަޢާރަފެއް  އެދެން  މަޢާފަށް  ބޮޑަށް  ވަރަށް  އަޅުގަނޑު  ދެން  ފާހަގަކޮށްލާނަން.  ކަންކަން  މި  ހަމަ  އަޅުގަނޑު 

މި   ވާތްފަރާތުގައި  އަދި  ރައީސް.  ނައިބު  ކައުންސިލުގެ  އިންނެވީ  މި  ކަނާތްފަރާތުގައި  އަޅުގަނޑުގެ  ފެށުނީތީވެ. 

الله އިންނެވީ ކއަުންސިލު މެންބަރ ޙުސއަިން ދެން އެނމްެ ކަނާތުގައި މި އިންނެވީ ކއަުންސިލުގެ އެގްޒެކެޓިވް ޢަބްދު

ދެއްވި   ޝުކުރިއްޔާ  ބޮޑަށް  ވަރަށް  އިނގޭތޯ.  ހާރޫން  ޖައިލަމް  ރައީސް  ކއަުންސިކުގެ  މިއީ  އަޅުގަނޑު  އިބްރާހީމް. 

 ފުރުޞަތަށް.

 

 ރިޔާސަތުން ވާހަކަދެއްކެވުން:

އާދެ! ޝުކުރިއްޔާ ކައުންސިލުގެ ރއަީސް ޖައިލަމް ހާރޫން. ދެން އިތުރު ބޭފުޅަކު އެއްޗެއް ވިދާޅވުާން އޮތިއްޔާ ހަމަ  

 ވިދާޅވުާންވީ. 

  އިބްރާހީމް ވާހަކަދއެްކެވުން:الله އެގޒްެކެޓިވް ޢަބްދުގެ އިދާރާ މާރަންދޫ ކއަުންސިލުހއ.

ޝުކުރިއްޔާ މުގައްރިރު. އާންމު ގޮތއެްގައި އަޅުގަނޑުމެން ދއަްކަން ބޭނުންވާ ވާހަކަ ރައީސް އެ ވިދާޅުވީ. ދެން އެ  

ގެނވެޭތޯ  ހަމއަަށް  ބޭފުޅުންނާ  ތި  އިހުސާސްތައް  މުވައޒްަފުންގެ  ކއަުންސިލުގެ  އަޅުގަނޑުމެންގެ  ގޮތަށް  ވިދާޅުވި 

ވެސް   އޮންނއަިރު  ގިންތިކޮށްފައި  މިސާލަކަށް  މިހާރު  ދެންނެވީ  މި  އެގޮތަށް  މަސއަްކަތްކުރީ.  މި  އަޅުގަނޑުމެން 

ވަނއަަށް. އެހެންނަމވަެސް، ހުރިހާ ބޭފުޅުން ވެސް ގަބޫލުކުރައްވާ ސަރުކާރުގެ    5ކއަުންސިލުތައް މި އޮތީ މިސާލަކަށް  

ކއަުންސިލު  ކުރަނީ  ކުރަންޏާ  ރަށުގައި  މަސއަްކަތްތައް  މިނިސްޓްރީތަކއެްގެ  ހުރިހާ  އިދާރާތަކއެްގެ  ހުރިހާ 

އެކަހަލަ  އެއީ.  ބއަެއް  މުހިންމު  ވަރަށް  އެކަމަކު  ފަހަތަށް.  އެންމެ  ގިންތިކުރއާިރު  އެހެންނަމވަެސް،  އިދާރާގައިކަން. 

އަޅުގަނޑުމެން  ގޮތަށް  ވިދާޅުވި  އެ  ރއަީސް  ދެންމެ  އޮންނަނީ.  ހިތްހަމަނުޖހެުން  މުވައޒްަފުންގެ  ކަންތއަްތަކާ 

ޞއިްޙީ  ނޫނީ  އިޢުލާނުކުރީ  ސުކޫލުން  ހިސާބުން  ނިމޭ  ޓްރއެިނިންގދީ  ގެނެސް  މވުައްޒަފަކު  އިޢުލާނުކޮށްގެން 

މަރުކޒަުން އިޢުލާނުކޮށްފއިްޔާމުން އެތަނަކަށް އެ މވުައްޒަފަކު ބަދަލވުެގެން އެ ދަނީ. އެހެނވްީމާ، އަޅުގަނޑުމެންނަށް 

މވުައްޒަފުން ހިފެހެއްޓުމުގެ އެއވްެސް އިޚުތިޔާރެއް ނެތް. ހަމަހަމަ އުސޫލެއް އޮންނަނަމަ މި ކަންކަމެއް އެގޮތަކަށެއް  

 ނާންނާނެ. އެހެނވްީމާ، ހަމަ ދއެްވި ފުރުޞަތަށް ވަރަށް ބޮޑަށް ޝުކުރުދަންނވަަން. 

 

 ރިޔާސަތުން ވާހަކަދެއްކެވުން:

އިބްރާހީމް. ދެން އަޅުގަނޑު ކޮމިޓީގެ މެންބަރުންނަށް ފުރުޞަތު  الله އާދެ! ޝުކުރިއްޔާ ކއަުންސިލު އެގްޒެކެޓިވް ޢަބްދު 

ކައުންސިލުގެ  ފާހަގަކުރެއްވި  ރައީސް  ކއަުންސިލުގެ  ފުރަތަމަ  އެންމެ  އޮތީ  ދަންނވަައިލަން  ކުރިން  ހުޅވުައިލުމުގެ 

ސިޓީ  ؟ އިމާރާތް އެޅުމުގެ މަސައްކަތް. ދެން އެ ކަމަށް ސިޓީ މިނިސްޓްރީއާ އެއްވެސް ވަރަކަށް މަޝްވަރާކުރެވއިްޖެތޯ

 ؟މިނިސްޓްރީން އެކަމަށް ޖަވާބެއް ލިބއިްޖެތޯ

 

 ހއ.މާރަންދޫ ކއަުންސިލު އިދާރާގެ ރއަީސް ޖައިލަމް ހާރޫން ވާހަކަދެއްކވެުން: 

އެއީ ފެބުރުވަރީ މަހުގައި އަޅުގަނޑުމެން  އަހަރު ކުރީކޮޅު،  ޝުކުރއިްޔާ. އަޅުގަނޑުމެން ހއ.އަތޮޅު ކައުންސިލު މި 

ބއަްދަލުވުމުގައި ވެސް  އެ  މެންބަރުންނާ އއެްކޮށް. ދެން  ބައެއް  ބއަްދަލުކުރިން ސިޓީސް މިނިސްޓްރީއާ ކައުންސިލު 

ދަތިތަކުގެ   ހުރި  ބަޖެޓުގައި  ދެންނެވީ  އޭރުގައި  ދެން  ގެނއަިން.  މިކަން  ސަމާލުކަމަށް  މިނިސްޓަރގެ  އަޅުގަނޑު 

ހުރި   ބަޖެޓުކުރެވިފައި  އެހެންނަމވަެސް،  ކަމަށް.  އުނދަގޫ  އަރުވަން  ޖވަާބެއް  ސްޕސެިފިކް  ސީދާ  އަދި  ސަބަބުން 

ބަދަލުތަކެއް   ޕްރއިޮރިޓއީަށް  ކަނޑައަޅައިގެން  މެންޑޭޓެއް  ވަކި  މިނިސްޓްރީން  ކުރިއަށްގެންދިއުމުގައި  ޕްރޮޖެކްޓުތައް 

އަދި   ދަތުރުގައި  މި  ދެން  ކަމަށް.  ގެންގޮސްދެއްވާނެ  ތެރޭގައި  އަހަރު  މި  ވަރަކަށް  ކުރިއަށްގެންދެވޭ  ގެނެސްގެން 

އަޅުގަނޑުމެން ސިޓީސް މިނސިްޓްރީއަކާ ބއަްދަލއެްނުވޭ. އެހެންނަމވަެސް، މއިަދު މެންދުރފުަހުގެ ވަގުތެއްގައި އެބައޮތް  

 އެޕއޮިންޓްމަންޓް ހަމަޖެހިފައި އިނގޭތޯ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

މިނިސްޓްރއީާ  ސިޓީސް  އުއްމީދުކުރަން  އަޅުގަނޑު  ހާރޫން.  ޖައިލަމް  ރއަީސް  ކއަުންސިލުގެ  ޝުކުރިއްޔާ  އާދެ! 

މެންބަރުންނާ އަދި  މި ކޮމިޓީގެ  ލިބޭނެ ކަމަށް. ދެން އަޅުގަނޑުމެން  އުއްމީދީ ޖވަާބެއް  ތިކަމުގައި  ބއަްދަލުކޮށްގެން 

އަދުގެ   ޔަގީންކަމަކީ  އޮތް  އަޅުގަނޑަށް  މަސއަްކަތްކޮށްދއެވްާނަން.  ކަމަށް  ތި  ގޮތަށް  ހިމެނޭ  ވެސް  އަޅުގަނޑު 

އެކަމެއް   އޮވއެްޖެއްޔާ  ވިދާޅުވެފައި  ދުވަހަކަށް  މވިެނި  ކޮށްދެއްވާނެއޭ  ކަމެއް  އެ  ޑރ.މުޢިއްޒު  ރއަީސުލްޖުމްހޫރިއްޔާ 

ގެ އެ ޕްރޮޖެކްޓުގެ މަސައްކަތް    2024ކޮށްދއެވްާނެކަން. މިހާތަނަށް ވެސް ކޮށްދެއްވަމުންކަން އަންނަނީ. އެހެނވްީމާ،  

ފަށާ ގޮތަށް އޮތިއްޔާ އަޅުގަނޑަށް ޔަގީންކަން އެބައޮތް. އެހެނވްީމާ، ތި ބޭފުޅުންނަށް އެ މަސއަްކަތް އަޅުގަނޑު ވެސް  

އަދި އަޅުގަނޑުގެ ކޮމިޓީގެ އެހެން މެންބަރުން ވެސް ކޮށްދެއވްާނެ. ދެން ވިދާޅުވީ ކަރަންޓުގެ ބިލުތަކުގެ ކަންތަކުގައި  

ބޭފުޅުން  ތި  އެކަމަށް  ހަވާލުކުރަން.  ފެނަކައާ  ބއަްތިތައް  ހުންނަ  މަގުމަތީގައި  ބއަްތިތައް،  ހުންނަ  މަގުމަތީގައި 

 ؟މިހާތަނަށް ކުރއެވްި މަސައްކަތަކީ ކޮބައިތޯ

 

 ހއ.މާރަންދޫ ކއަުންސިލު އިދާރާގެ ރއަީސް ޖައިލަމް ހާރޫން ވާހަކަދެއްކވެުން: 

މަސައްކަތްކުރެވޭތޯ   ވެސް  ކއަުންސިލުގައި  އަތޮޅު  ހަމަ  ހއ.ޚއާްޞަކޮށް  ވާނެ  އަޅުގަނޑުމެން  ޝުކުރިއްޔާ.  އާދެ! 

އިނގޭތޯ. އަތޮޅު ކއަުންސިލުގެ ހުރިހާ ރަށަކުން ވެސް ވާނެ ފެނަކއަަށް ވެސް އެދިފަ. ދެން އޭގެ އިތުރަށް ސިޓީސް 

ވެސް   ކަރުދާހެއް  ދަރުބާރަށް  ފަނއުްލާ  ބއޭްވި  މި  ފަހުން  ދެން  މަޝްވަރާކުރެވިފައިވާނެ.  މި  ވެސް  މިނިސްޓްރީއާ 

އެންމެފަހުން  ދެން  ނުލިބޭ.  ޖަވާބެއް  އުއްމީދީ  އެދެވޭ  ޙަޤީޤަތަކީ  އުއްމީދީ،  އެހެނވްީމާ،  އިނގޭތޯ.  ހުށަހެޅިފއަވިާނެ 

އަތޮޅު   އަޅުގަނޑުމެން  އެއްކޮށް  މުއާޒާ  އެމް.ޑީ  ފެނަކައި  ދަތުރުގައި  ފާހަގަކޮށްލި  މި  ވެސް  ކުރިން  އަޅުގަނޑު 

  5ކއަުންސިލުން ބއަްދަލުވި ދުވަހުގައި ފެނަކއަިން ފާހަގަކުރެއްވީ ފެނަކައިގެ ބަޖެޓަށް އަޅުގަނޑު ހަނދާންވާ ގޮތުން  

މިލއިަން ރުފިޔާ ކަންނޭނގެ މޅުި ރއާްޖޭގެ މއެިންޓަނަންސް އެގޮތަށް ހވަާލުކުރާ ކަމަށް ވަންޏާ، ސީދާ ސްޕެސިފިކލަީ  

މިލއިަން ރުފިޔާ    5މިލއިަނޭ ދެންނެވި ހަނދާނެއް.    5ހަނދާނެއް ނެތް ސީދާ ފިގަރއެއް. އަޅުގަނޑު ހަނދާން ހުރީ  

ދެންނެވީ  ކަމަށް  ކުރވެިދާނެ  އެކަން  ފެނަކއަަށް  ވާނަމަ  ކަމުގައި  އިތުރުކޮށްދެއްވއަިފި  އެކަމަށް  ބަޖެޓަށް  ފެނަކއަިގެ 

ޙައްޤުގައި   ކއަުންސިލުތަކުގެ  ހުރިހާ  ރއާްޖޭގެ  ގަބޫލއެްނުކުރަން  އަޅުގަނޑު  ދެން  ރުފިޔާއަކީ    5އިނގޭތޯ.  މިލއިަން 

ޏާ  ރާއްޖެ ކަވަރކުރެވޭ ކަމަށް ވަންދއަުލަތަށް ހަމަޖައްސއަިދޭން އުނދަގވޫާނެ އަދަދެއް ކަމަކަށެއް އިނގޭތޯ. އެ މުޅި  

ބުނަންޏާމު  ވެސް  ޙަޤީޤަތުގައި  އެއީ  ކަމަކަށް.  އަދަދެއް  އުނދަގޫވާނެ  ނުކުރަމޭ  ގަބޫލެއް  އަޅުގަނޑު  އެއީ 

އަޅުގަނޑުމެންގެ ވާގޮތަކީ މިސާލަކަށް މިހާރު މި ޚއާްޞަކޮށް ހަމަ މުސާރައާ މި ގުޅުންހުރި އިނގޭތޯ މި މުސާރައިގެ  

މަސައްކަތްކުރާކަށް   ރަށުގައި  ނުލިބޭ.  މވުއަޒްަފުންނެއް  ފިރިހެން  އަޅުގަނޑުމެންނަކަށް  ގޮތުން  ހުންނަ  މި  ކަންކަން 

ކޮންމވެެސް   ނިމޭތަނުން  ހަމަ  ނުކުރޭ.  މަޑެއް  ރަށުގައި  ކުދިން  ނިކުންނަ  މާހައުލަށް  ވޒަީފާގެ  މި  އަލަށް  ފިރިހެން 

ޚާއްޞަކޮށް   ވަޒީފާތަކަށް  އެކަހަލަ  ދަނީ. ދެން ޓެކްނިކަލް  ހޯދައިގެން  ގޮތެއް  ރިސޯޓަކަށް ނޫނީ ކޮންމެވެސް އެހެން 

ނުކުރޭ.  ވަރަކަށް  އެއްވެސް  އިނގޭތޯ.  ނުކުރޭ  މަސައްކަތެއް  ކަނބަލުންނެއް  އަންހެން  ރަށްފުށުގައި  އަޅުގަނޑުމެން 

މއެިންޓަނަންސް   މަސައްކަތަށް،  އެ  އެއްކަލަ  ވަކިން  މަސައްކަތްކޮށްފިން  އަޅުގަނޑުމެން  ކއަުންސިލުން  އެހެނވްީމާ، 

މަސައްކަތަށް މިހެން ވާހަކަދައްކާލައިގެން ވެސް މުވައްޒަފަކު ހޯދޭތޯ. އއެެއް ވެސް އަޅުގަނޑުމެންނަކަށް ނުވޭ. ދެން  

އަޅުގަނޑު ޕަރސަނަލީ ނިކުމެފައި ހަދާފައި ހުރި ބއަްތި ވެސް ރަށުގައި މަދެއްނވުާނެ އިނގޭތޯ. އެއީ ރައްޔިތު މީހާގެ  

އަތުން،   އަޅުގަނޑު  ވެސް  އަރައިގެން  ހަރުގަނޑަށް  އަޅުގަނޑު  ފަސޭހަނވުީމަ  އަޅުގަނޑަށް  އަޑުއަހަން  ޝކަުވާ 

އަޅުގަނޑުމެން ދެ ބޭފުޅުން އަތުން ހަދާފައި ހުރި ލއަިޓު ވެސް ހަމަ ވަރަށް ގިނވަާނެ އިނގޭތޯ. ދެން އަޅުގަނޑުމެން 

ރަށު ފެނަކަ ބުރާންޗާ މަޝްވަރާކުރިން އަޅުގަނޑުމެން ކޮން ކަމެއް ކޮށްދީގެންތޯ ރަށު ލެވަލްގައި އެ ބޭފުޅުން ލައްވާ  

އޮފީހުން   ހެޑް  ދަންނވަަނީ  ބޭފުޅުން  އެ  ވެސް  މަޝްވަރާގައި  މި  ބއަިންދާށޭ.  އޮފީސް  ހެޑް  ކުރވެޭނީ.  މިކަން 

އިނގޭތޯ.   ފެނަކއަިގައި  މަސައްކަތްކުރީ  ކުރިން  އަޅުގަނޑު  ދެން  ކޮށްދވެިދާނޭ.  އަންގއަިފއިްޔާ  މިހެންމިހެން 

އަޅުގަނޑު    9ގާތްގަނޑަކަށް   ހުރއިިރު  އަޅުގަނޑު  މަސައްކަތްކުރިން.  މެނޭޖަރަކަށް  ރަށުގެ  ފެނަކއަިގެ  އަހަރު 

މވުައްޒަފުން ލއަްވާ އެ މަސައްކަތްކުރިން. އެކަމަކު މއިަދު އަޅުގަނޑު ކައުންސިލަށް އައިއިރު އެ މަސއަްކަތް މި އޮތީ 

މިސާލަކަށް   ކުރިން  އެއީ  އުނދަގޫ.  ވަރަށް  އަސްލު  ވެސް  ގަބޫލުކުރަން  އަޅުގަނޑަށް  އެއީ  އިނގޭތޯ.  ހއުްޓިފައި 

މވުއަޒްަފުންނާ އެއްކޮށް    6އަޅުގަނޑު މި ދއަްކަނީ މާރެންދޫގެ ވާހަކަ. އަޅުގަނޑު ކުރިން މަސއަްކަތްކުރީ ޓެކްނިކަލް  

އެބަތިބި   މިއަދު  އަޅުގަނޑު    35އިނގޭތޯ.  ބައްތި    6މުވައްޒަފުން.  މަގު  ރަށުގައި  މުޅި  އެއްކޮށް  މުވައްޒަފުންނާ 

ބަލަހައްޓއަިދެމުންދިޔައީ ހެޑް އޮފީހަކަށް އަޅުގަނޑު ނާންގަމޭ. ރަށު ލެވަލްގައި އެކަން   އޭރުގައި އޮތް ކއަުންސިލަށް 

ކުރަމުން  އެކަން  އަޅުގަނޑު  ގޮތުގައި  ސަޕޯޓެއް  ދޭ  ބްރާނޗްުން  މާރެންދޫ  ކއަުންސިލަށް  ޓަކައި  ހާސިލުކޮށްދިނުމަށް 

ހުންނަނީ   ހަނދާނުގައި  އަޅުގަނޑު  އެހެންނަމވަެސް،  އެބއަޮތް    2018އއަިން.  ފެނަކއަިން  އަހަރު  ވަނަ 

އެ   ފނެަކއަިގައި.  ހުރީ  އަޅުގަނޑު  ވެސް  އޭރު  ފޮނވުާފަ.  ކއަުންސިލުތަކަށް  ނެރެފައި  ސަރކއިުލަރއެއް 

ސަރކއިުލަރގައި ބުނޭ ކއަުންސިލުން ތަކެތި ދިނީމަ ފެނަކއަިން އެކަން ރަށު ބުރާންޗު ލެވަލްގައި މުވައްޒަފުން ލއަްވާ  

ގަބޫލުކުރަނީ އެ ގެންގުޅޭ   ތިބޭ މެނޭޖަރުން އަޅުގަނޑު  ކުރވުޭނެ ކަމަށް. އެކަމަކު އޭތި މާނަކުރުމުގައި ރަށްރަށުގައި 

ތިބޭ   ރަށްރަށުގައި  ބއަެއް  އެއީ  އުޅެނީ.  މި  ހސާިލުނވުެގެން  މިކަން  ކަމަށް  ސަބަބުން  ތަފާތވުުމުގެ  މިންގަނޑުތައް 

ދެން   އިނގޭތޯ.  ހިނގަނީ  އެ  އެކަން  ރަށްރަށުގައި  އެ  ކަންނޭނގެ  ފެންނާތީ  ރަނގަޅަށް  އޭތި  މެނޭޖަރުންނަށް 

އެންގުމެއް  ރަނގަޅު  ހަމަ  ފެނަކއަިން  އެހެނވްިއްޔާ  ހިނގާބަލާށޭ  އަލުން  މއުޒާަށް  ދެންނވެިން  އަޅުގަނޑުމެން 

އެޓްލީސްޓް ހުރިހާ ބްރާންޗުތަކަށް އަންގަން. އެ ކުންފުނީގެ ނިންމުމެއް ތަންފީޒު ނުކުރެވެންޏާ އަޅުގަނޑު ގަބޫލެއް  

އެއީ  އިނގޭތޯ.  ކަމަކަށް  މީހެއް  ހުންނަންޖެހޭ  މިއަދު  މެނޭޖަރަކީ  އެ  ބާރުގަދަ  ނުކުރަން  މެނޭޖަރަށވްުރެ  މުވައޒްަފު   

ނޫންތޯ ނުކުރވެޭނެ  އިމްޕްލިމެންޓެއް  ކަންކަން  އެ  ނޫންތޯ.    . ވަންޏާމު  ނެތެއް  ބޭނުމެއް  މެނޭޖަރުގެ  އެހެންވެއްޖއެްޔާ 

އެއްކޮށް  އެހެނވްީ މަސއަްކަތާ  ހުރި  ކުރވެިފައި  ވެސް  ލެވަލްގައި  ރަށު  އަޅުގަނޑުމެންނަށް  ގާތްގަނޑަކަށް  މިއީ  މާ، 

 އަޅުގަނޑު މި ފާހަގަކޮށްލީ އިނގޭތޯ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

ކއަުންސިލު  ހާރޫންއާދެ! ޝުކުރިއްޔާ  ޖައިލަމް  ރއަީސް  މުވައޒްަފުންގެ ގެ  ފހާަގަކުރެއްވީ  ކަމަކަށް  ތިނވްަނަ  ދެން   .

މުވައްޒަފުން   ހަމަ ޝަކުވާއެއް  ވެސް  ކއަުންސިލެއްގައި  ހުރިހާ  ތި  ދެން  ގޮތް.  ގިންތިކުރެވިފއަިވާ  އަދި  ދަތިކަމާއި 

މއަްސަލައަކީ މި  މައްސަލައާ  މުސާރައިގެ  މުވައޒްަފުންގެ  އުނދަގވޫުމާއި  ކއަުންސިލުތަކެއްގައި    .ހޯދަން  ހުރިހާ  ހަމަ 

ވެސް ސިޓީ ކައުންސިލުތަކުގައި ވެސް މައްސަލައެއް. ދެން ދެންމެ ވިދާޅވުއެްޖެ ސިވިލް ސަރވިސްއާ ވާހަކަދެއްކީމަ  

އޮތް ހިސާބު ބުނެދީފި ކަމަށް. ދެން އަޅުގަނޑު ޔަގީންކަން މި އަރވުަނީ އިރާދަކުރެއްވިއްޔާ އަޅުގަނޑުމެން ލާމަރުކަޒީ 

އަދި  ވެސް  ކއަުންސިލުތައް  ކަމަށް  ގިންތިކުރެވިގެންދާނެ  ތެރޭގައި  އިޞްލާޙުތަކުގެ  ގެންނަ  މި  ގާނޫނަށް 

ކއަުންސިލުތަކުގެ ރައީސުންނާއި ސިޓީ ކއަުންސިލުތަކުގެ މޭޔަރުންނާ މި މީސްމީހުން. އެހެނވްީމާ، އަޅުގަނޑު މިވަގުތު  

އާދެ! ބިލެތްދޫ ދާއިރާގެ    . ފުރުޞަތުއަރވުާނަން އަޅުގަނޑު ކޮމިޓީ އެއްވެސް މެންބަރަކު އެއްޗެއް ވިދާޅުވާން އޮތިއްޔާ

 އިއްޒަތްތެރި މެންބަރު އަޙްމަދު އަސްލަމް.

 

 އަޙްމަދު އަސްލަމް ވާހަކަދއެްކެވުން: ދާއިރާގެ މެންބަރުބިލެތްދޫ 

މުގައްރިރު. އެ ފާހަގަކުރެއްވި ކަންކަމަކީ ހަމަ   ޙަޤީޤަތުގައި ވެސް އަޅުގަނޑުގެ ހަޔާތުގައި ވެސް ހަމަ ޝުކުރިއްޔާ 

ކުރުކުރުކޮށް   ކުޑަކޮށް  ކުރުކޮށްލަން  ވަގުތު  އެދެން  ހަމަ  އަޅުގަނޑު  އެހެނވްީމާ،  ކަންކަން.  ހުރި  ތަޖުރިބާކުރެވިފައި 

ވެސް   އަޅުގަނޑުމެން  އެއްކޮށް  އިދާރާތަކާ  ގުޅުންހުރި  އެކަމާ  ކަންތައްތަކުގައި  ފާހަގަކުރއެްވި  އެ  ދަންނވަައިލާނަން. 

އިށީނދެލަން އަޅުގަނޑުމެންނަށް ވަގުތު ވީވަރަކުން. މިދެންނެވީ މި ކޮމިޓީން ވެސް އިށީނދެލަން. ދެން ޚއާްޞަކޮށް 

އެ ފާހަގަކުރި މަގުމަތީ ކަންތައްތަކަކީ ހަމަ ޙަޤީޤަތުގައި ވެސް އެކި ރަށްރަށުގައި ހަމަ އެކި ގޮތަށް މި ކުރާ ކަމއެް.  

އެ އޮންނަ ސިޔާސީ   ވަގުތުގައި  ބަރޯސވާަނީ އެ  ބޮޑަށް  އޭގައި  ތަޖުރިބާކުރެވިފައި އިނީ  އަޅުގަނޑަށް  ބޮޑަށް  އޭގައި 

އެކަން   އޮވެއްޖެއްޔާމު  ފިކުރެއްގައި  އެހެން  ކއަުންސިލު  ފިކުރެއްގައި،  އެހެން  އޮތީ  ފެނކަަ  މިސާލަކަށް  މަސްރަހަށް. 

ގިނަ   ރއާްޖޭގައި  ހމަަ  އެހެންނަމވަެސް،  ތަޖުރިބއާެއް.  ކުރވެުނު  އަޅުގަނޑަށް  މިއީ  ދަތިވޭ.  ވަރަށް  ކުރުމުގައި 

ބްރާންޗުތަކުން ހަމަ އެ ދެންނެވި ގޮތަށް އެހީތެރިކަން ފޯރުކޮށްދއެްވާ. އެހެނވްީމާ، އަޅުގަނޑު ހަމަ އެދެން ފެނަކައާ  

ޙައްލެއް   އެއްކޮށް ވެސް ސިޓީސް މިނިސްޓްރީއާ އެއްކޮށް ވެސް އަޅުގަނޑުމެން އިށީނދެލައި އެ ކަންބޮޑވުުންތަކަށް 

ބޮޑު   ވަރަށް  އަޅުގަނޑުގެ  މަސއަްކަތްކޮށްދިނުމަކީ  ފަރާތުން  ކޮމިޓީގެ  އަޅުގަނޑުމެން  ސިފއައެްގައި  ޢަމަލީ  ހޯދުމަށް 

 އެދުމއެް. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 މެންބަރުއިއްޒަތްތެރި  އުތުރު ދާއިރާގެ  ހެންވޭރު  . އާދެ!  މެންބަރުއިއޒްަތްތެރި  ދާއިރާގެ  ބިލެތްދޫ  އާދެ! ޝުކުރިއްޔާ  

 ން. އަޙްމަދު އއަިފާ

 

 އަޙްމަދު އއަިފާން ވާހަކަދެއްކެވުން:  އުތުރު ދާއިރާގެ މެންބަރުހެނވްޭރު 

ދެން   ކއަުންސިލުތަކާ  އަޅުގަނޑުމެން  ހމަަ  ދެން  ޓީމަށް.  ކއަުންސިލުގެ  މާރަންދޫ  މަރުޙަބާ  މުގައްރިރު.  ޝުކުރިއްޔާ 

މީގެ ކުރިން ވެސް ހަމަ ބއަްދަލުވެފައި ހުރީ އަޅުގަނޑުމެންނާ އަދި އަޅުގަނޑު މާލެ ސިޓީ ކއަުންސިލުގައި އޭރުގައި  

ހަމަ  ކައުންސިލުތަކުން  ގިނަ  ވަރަށް  އައިސް  ވެސް  ކައުންސިލާ  ސިޓީ  މާލެ  އޭރުގައި  މަސައްކަތްކުރިއިރު 

ސިޓީ   އަޅުގަނޑުމެން  ހިއްސާކުރި.  ވެސް  އޭރު  ވާހަކަ  ކަންބޮޑވުުންތަކުގެ  ކަހަލަ  ތި  ހަމަ  ބއަްދަލުކޮށްފައި  

މެންބަރު  އިއްޒަތްތެރި  ދާއިރާގެ  ބިލެތްދޫ  އަޚް  އަޅުގަނޑުގެ  ދެންމެ  ހަމަ  މަސައްކަތްކުރިއިރު ވެސް  ކއަުންސިލުގައި 

ގޮތަށް ހަމަ ވަރަށް ބޮޑަށް މިކަހަލަ މައްސަލަތައް ފާހަގަކުރވެިފައި ހުރީ ރަށްރަށުގެ ފަރާތުން.  ވެސް އެ ފާހަގަކުރި 

ދެން މުޅި މި ނޒިާމަށް ރަނގަޅު ބަދަލުތަކއެް، ހެޔޮ ބަދަލުތކަެއް ގެނެވުމުގެ ވިސްނުން ސަރުކާރުގައި އެބަހުރި. ކުރީ 

ދވުަހު އަޅުގަނޑުމެންނާ ބއަްދަލުކުރި މިނިސްޓްރީ އޮފް ސިޓސީްގެ މިނިސްޓަރ އާދަމް ޝަރީފް. ބއަްދަލުކޮށް ވަރަށް 

ބޭނުންވާ  ގެންނަން  ނޒިާމަށް  ލާމަރުކަޒީ  ވިސްނުން  ދއެްވި ސަރުކާރުގެ  އަޅުގަނޑުމެންނަށް  ބްރީފިންގއެއް  ފުރިހަމަ 

މި ކއަނުްސިލުގެ ރއަީސް ޖައިލަމް  ހމަަ  އަޅުގަނޑުމެންނާ ހއިްސާކުރި. ދެން މި ދެނމްެ  ބަދަލުތަކުގެ ވާހަކަ ވެސް 

މައްސަލަތަކަށް  މިހިރި  ގޮތަށް  ފާހަގަކުރއެްވި  ތި  ހަމަ  ހާރޫން  ޖައިލަމް  މަޢާފކުުރައްވާތި  އާދެ!  ދއެްތޯ.  ހާރޫން 

ގޮތަށް   އަޅުގަނޑުމެން ވެސް ދެންމެ ބިލެތްދޫ ދާއިރާގެ އިއްޒަތްތެރި މެންބަރު އަޙްމަދު އަސްލަމް އެ ފާހަގަކުރެއްވި 

މއުައްސަސާތަކާ ވާހަކަދައްކައި ތި ފަރާތަށް ދިމވާެފއަި، ކއަުންސިލަށް ދިމާވެފައި ތިހިރަ ދަތިތަކަށް  ހަމަ ކަމާ ބެހޭ 

ޙއަްލު ހޯދއަިދޭން އަޅުގަނޑުމެން ވެސް މަސައްކަތްކުރާނަން އިރާދަކުރެއްވިޖެއްޔާ. ދެން ކައުންސިލު އޮފީސްގެ ވާހަކަ  

މުޅިން  ދެން  ފާހަގަކުރިއިރު  އޮފީސް  ކައުންސިލު  ތެރޭގައި.  ކަމެއްގެ  އެއް  ބޮޑު  އެންމެ  ފާހަގަކުރީ  މި  ދއެްތޯ 

ޙަޤީޤަތުގައި   އަސްލު  ނޫން  ގޮތަކަށް  ބޭނުންވާ  ދެން    2024އަޅުގަނޑުމެން  އެއީ  މިއޮތީކީއެއް.  ހެދިފައި  ބަޖެޓު  ގެ 

ގޮތަކަށް   އޭރުގައި ޓްރާންސިޝަން ޕީރިއަޑުގެ ތެރޭގައި ވެސް އަޅުގަނޑުމެން ސަރުކާރުގެ ފަރާތުން ރއަީސް އެދުނު 

އަޅުގަނޑުމެން  މިހާރު  ގަބޫލުކުރަނީ  އަޅުގަނޑު  ދެން  އޮތީ.  މި  ގއޮްސަ  ކުރއިަށް  ކަންތައްތައް  ބަޖެޓުގެ  މި  ނޫން 

މަޖިލިސް ތެރޭގައި މި މަސއަްކަތްކުރެވޭ އެކިއެކި ބިލުތައް ނިމިގެންދއާިރު އަޅުގަނޑުމެން މިހާރު މަޖިލހީުގެ ތެރޭގައި  

މަސައްކަތްކުރަން ޑވިެލޮޕްމެންޓުގެ    އެބަ  ގާނޫނުތައް ބިއަރބަން  މިހިރަ  ދެން  ބިލެއް.  ބިނާވެށީގެ  ލެއް. 

މުޅި   އަދި  ތަރައްޤއީާއި  ރަށްރަށުގެ  މި  ގަބޫލުކުރަނީ  އަޅުގަނޑު  އެކީގައި  ދއިުމާ  ފާސްވެގެން  އިރާދަކުރެވިއްޖެއްޔާމު 

ތަރުތީބުކުރެވިގެން   ބޮޑަށް  ވަރަށް  އަދި  ބަދަލުތަކެއް  ހެޔޮ  ރަނގަޅު  ހަމަ  ވެސް  ތަރައްޤީއަށް  ދވިެހިރއާްޖޭގެ 

އެންމެ   ނުކުރެވޭ  ކަންކަން  ގިނަފަހަރަށް  ޙަޤީޤަތުގައި  ކަމަށް.  ކުރެވިގެންދާނެ  ކަންކަން  އެ  ތެރއެިން  ސިސްޓަމއެްގެ 

ބޯމަތވިީމަ ހމަަ   އިންތިޚާބެއް  މވިާގޮތަކީ ރިޔާސީ  ހަމަ ކޮންމެ  ބޭނުމަށް ޓަކައި  ހަމަ ސިޔާސީ  ބޮޑު އެއް ސަބަބަކީ 

ޙަޤީޤަތުގައި   ވާންޖެހޭތީ  ވަޢުދެއް  ހުރިހާ  ދައްކާ  ހަމަ  ރައްޔިތުން  ރަށެއްގެ  އެ  ގޮސް  ރަށްރަށަށް  ވެރިން  އެކިއެކި 

ތަރައްޤީގެ   ތަނކްޮޅެއް  ވަކި  ރަށއެްގެ  ކޮންމެ  ދަނީ.  ނުކުރެވި  ބޭނުންވާ ސްޕީޑުގައި  ކުރަން  ތަރައްޤއީަށް  ރަށްރަށުގެ 

ކުރަން.  ކަންކަން  މި  އެބަޖެހޭ  ވެސް  ތަނއެްގައި  ހުރިހާ  ކޮށްފައި  އަނެއްކަން  ރަށެއްގައި  އަނެއް  ކޮށްފައި  އެއްކަން 

ތަރުތީބއެްގެ   ރވޭިގެން  ދުރައިލާ  ރވޭިގެން،  ޕްލޭނަކީ  ތަރައްޤީގެ  ޤއަުމީ  މުޅި  މަޝްރޫޢުތަކަކީ  ތަރައްޤީގެ  އެކަމަކު 

ރަށްރަށަށް   އަސްލު  ގަބޫލުކުރަނީ  އަޅުގަނޑު  ނަމަ  ވަނީ  ކަމުގައި  އޮންނަ  ގޮތުގައި  ކަމެއްގެ  ކުރިއަށްދާ  ތެރއެިން 

ރަނގަޅު  ހަމަ  ބާކީނުކޮށް  ރަށެއް  ބޮޑު  ކުޑަ  ބާކީނުކޮށް،  ރަށެއް  އެއްވެސް  މައްސަލަތއަް  މިހިރަ  ދިމާވެފައި 

ކަމަށް.   ލިބިގެންދާނެ  ޙއަްލު  ކަންތައްތަކަށް  މިހިރަ  ނަމަ  ވަނީ  ކަމުގައި  ކުރިއަށްގެންދެވޭ  ތެރެއިން  އިންތޒިާމެއްގެ 

މި  އަޅުގަނޑުމެންގެ  ކަންތައްތަކުގައި  ހުށަހެޅި  ތި  ފަރތާުން  ކއަުންސިލުގެ  ހަމަ  އިރާދަކުރެއވްިޖެއްޔާމު  އެހެނވްީމާ، 

ޙއަްލުތައް  ހުރި  ހޯދއަިދވެެން  ކއަުންސިލަށް  ކަމަށް  އެ  މަޝވްަރާކޮށް  ވޒުާރާތަކާ  ކަމާބެހޭ  ފަރާތުން  ކޮމީޓީގެ 

 އަޅުގަނޑުމެން ހޯދއަިދޭން މަސއަްކަތްކޮށްދޭނަން. ވަރަށް ބޮޑަށް ޝުކުރިއްޔާ ދެއްވި ފުރުޞަތަށް. 

 ރިޔާސަތުން ވާހަކަދެއްކެވުން:

އިއޒްަތްތެރި  ދާއިރާގެ  ވިލުފުށި  ޝުކުރިއްޔާ އިއޒްަތްތެރި މެންބަރު އއަިފާން. ދެން އަޅުގަނޑު މި ފުރުޞަތުއަރވުަނީ  

 .ޙަސަން ވަޙީދު މެންބަރު

 

 ޙަސަން ވަޙީދު ވާހަކަދެއްކެވުން:  ދާއިރާގެ މެންބަރުވިލުފުށި 

ޝުކުރއިްޔާ މުގައްރިރު. މަރުޙަބާ މާރެންދޫ ކއަުންސިލު ބޭފުޅުންނަށް. އާދެ! ތި ފާހަގަކުރެއްވި ފަދއަިން ކއަުންސިލުގެ  

ނޫން  މއަްސަލައެއް  އޮތް  ދިމވާެފައި  މާރެންދއޫަށް  ހަމައެކަނި  މއަްސަލައަކީ  މަގުމަތީ  ފާހަގަކުރެއްވި  ތި  ރއަީސް 

ބުރުނީ   ދާއިރާގެ  އަޅުގަނޑުމެންގެ  މިނިސްޓްރީއާ  ސިޓީސް  ކުރިން  ހަފުތވާަރު  ދެ  މީގެ  އަޅުގަނޑު  އިނގޭތޯ. 

ކއަުންސިލާ އެކީގައި ބައްދަލުކުރިން އިނގޭތޯ. އެ ބއަްދަލުކުރުމުގައި ވެސް އެ ބޭފުޅުންގެ ވަރަށް ބޮޑު ކަންބޮޑުވުމެއް  

މަގު ބއަްތިތައް  ގޮތަށް ކަންކަން އޮތީ އިނގޭތޯ. ހމަަ  ވިދާޅުވި  މި މަގު ބއަްތިތަކުގެ މައްސަލަ އިނގޭތޯ. ހަމަ ތި 

ތި   ގޮތުގައި  ގަބޫލުކުރެވޭ  އަޅުގަނޑަށް  ދެން  އެބަހުރި.  މައްސަލަތައް  ބޮޑެތި  ހަމަ  ކަންކަމުގައި  މި  މަރާމާތުކުރުމާއި 

ބޭފުޅުން ސިޓީސް މިނިސްޓްރީއާ އެކީގައި ތި ބައްދަލުކުރައްވަން މއިަދު ހަމަޖެހިފއަިވާ ބައްދަލވުުމުގައި މއިަދު ހަމަ  

އެދެވޭ ޖަވާބެއް ލިބިގެންދާނެ ކަމަށް އަޅުގަނޑަށް ގަބޫލުކުރެވޭ. ދެން މި މަގުބައްތިތައް ބެލެހެއްޓުމަކީ ކައުންސިލުގެ  

ކޮށްދޭންޖެހޭ   ޙަޤީޤަތުގައި  އަސްލު  ކއަުންސިލުން  މިކަމަކީ  އެހެނވްީމާ،  ދއެްތޯ.  ކަމެއް  އޮންނަ  ތެރޭގައި  މެންޑޭޓުގެ 

ދއެްތޯ  މީހުންނެއް  ޓެކްނިކަލް  ނުތިބޭ  ކއަުންސިލުގައި  އެބަޖެހޭ  ގަބޫލުކުރަން  އަޅުގަނޑު  އެހެންނަމވަެސް،  ކަމެއް. 

މިކަން ކުރާކަށް. އެހެނވްީމާ، ފެނކަައަކީ ކަރަންޓާއި ނަރުދަމާ މި ކަންކަން މިހާރު ހވަާލުކުރވެިފއަި، ޚާއްޞަކޮށް މި 

އެހެނވްީމާ،   ފެނަކއަިން.  އެހެންނޫނީ  ސްޓެލްކޯ  ކުރާނީ  އާންމުކޮށް  ރަށްރަށުގައި  ކަންތައްތައް  މައްސަލަ  ކަރަންޓުގެ 

ރަނގަޅު  އެއީ  ކުރުން  ކަންތައްތައް  ކަހަލަ  މި  ދަށުން  އެއްބަސްވުމެއްގެ  ރަނގަޅު  ވާހަކަދއަްކައިގެން  ފެނަކައާ 

އެ   އެހެނވްީމާ،  ދއެްތޯ.  އޭރުން  ކުރެވޭނީ  މިކަން  ގޮތެއްގައި  ދެމެހއެްޓެނިވި  އެއީ  ހވީަނީ.  އަޅުގަނޑަށް  ކަމއެްހެން 

ބއަްދަލުކުރި   އަޅުގަނޑު  ދެން  އެކީގައި  މިނިސްޓްރީއާ  ސިޓީސް  ގަބޫލުކުރެވޭ  އަޅުގަނޑަށް  ހީވޭ  އަޅުގަނޑަށް 

ބއަްދަލުކުރުން ވެސް އެއަށް ޖަވާބު އަޅުގަނޑުމެންނަށް ލިބިފައި އޮތީމަ އިނގޭތޯ. އެއީ ލޯކަލް ކއަުންސިލު، ލާމަރުކޒަީ  

ބިލަށް ގެންނަ އިޞްލާޙުގެ ތެރޭގައި ވެސް އެ ބައި އަޅުގަނޑަށް ހވީަނީ ހިމެނިގެންދާނެހެން. އެހެނވްީމާ، އެއީ އެ  

ބއަްދަލވުުމުގައި ތި ބޭފުޅުންނަށް އެދެވޭ ޖަވާބެއް އއެިން ލިބިގެންދާނެ ކަމަށް އަޅުގަނޑަށް ގަބޫލުކުރެވެނީ. ދެން ތި  

ފާހަގަކުރެއްވި   ބޭފުޅުން  ތި  ދެން  އިނގޭތޯ.  މއަްސަލައަކީ  އެ  މއަްސަލއަެއް  ޙައްލުކުރަންޖެހޭ  އެއީ  ހަމަ  މައްސަލަ 

އޮތް   އިޢުލާންކޮށްފައި  މިހާރު  އިނގޭތޯ.  ވާހަކަ  އިދާރާގެ  މާރެންދޫ  50ކއަުންސިލު  ނެތްތޯ  ތެރޭގައި  ؟ ކައުންސިލު 

އެހެނވްީމާ، އެ މިދެންނެވި ބއަްދަލވުުމުގައި، ތި ބޭފުޅުން ކުރއިަށް މި އޮތް ބއަްދަލުވުމުގައި ހަމަ މި ވާހަކަ ވެސް  

ބޭފުޅުންނަށް  ތި  މިކަމުގައި  އިނގޭތޯ  ކޮމިޓީން  މަސައްކަތްކުރާނަން  ވެސް  އަޅުގަނޑު  ދެން  މެންޝަންކޮށްލަދިނުން 

ތި   ދެން  ގެންދާނަން.  ކުރަމުން  އެކަން  ހަމަ  އަޅުގަނޑު  ކަމެއް  އެ  ބަލައި  އެހީތެރިކަމއެްތޯ  ކޮން  އޮތީ  ވެދވެެން 

ވިދާޅުވި ގޮތަށް މުސާރއަިގެ މައްސަލައަކީ ވެސް ހަމަ ޤއަުމީ ބޮޑު މއަްސަލއަެއް އިނގޭތޯ އެކި މއުައްސަސާތަކުގައި  

މި  ވެސް  ކަންތައް  މި  އެލވަަންސާ  އަދި ސެޓްފިކެޓު  ކުރިއެރުމާ  މި  މުސާރއަިގެ  ވަރަށް  އެކި  އިދާރާތަކުގައި  އެކި 

އޮންނަނީ. މިއީ ވެސް ހަމަ ޙައްލުކުރަންޖެހޭ ކަހަލަ މއަްސަލައެއް އަޅުގަނޑަށް ގަބޫލުކުރެވޭ މި ކަންތައްތައް ވެސް.  

މިއޮތް ތާނގައި މިހާރު ޤއަުމުގެ މި ކަންތައްތައް އިޞްލާޙުކުރުމަށް ޓަކައި ރއަީސް އެ   އިރާދަކުރެއްވިއްޔާ ކުރއިަށް 

އިރާދަކުރެއްވިއްޔާ.   ހިމެނިގެންދާނެ  ވެސް  ކަންތައްތައް  މި  ތެރޭގައި  މަސައްކަތްޕުޅުތަކުގެ  ހުރި  ފއަްޓާފައި 

އަޅުގަނޑުމެންނަށް ހަމަ ކުރއިަށް އޮތް ތާނގައި ހަމަ ހެޔޮ ބަދަލުތަކެއް ފެނިގެންދާނެ ކަމަށް އަޅުގަނޑު ގަބޫލުކުރެވޭ  

އިނގޭތޯ.   ހިފީ  ބޭނުން  ފުރުޞަތުގެ  ގޮތުން  ފާހަގަކޮށްލުމުގެ  ހަމަ  ވެސް  އަޅުގަނޑު  އެކަން  އެހެނވްީމާ،  އިނގޭތޯ. 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ޝުކުރިއްޔާ. އާދެ! އެހެންވީމާ، ދެން އަޅުގަނޑު މި  ޙަސަން ވަޙީދު  މެންބަރު އިއޒްަތްތެރި  ދާއިރާގެ  ވިލުފުށި  އާދެ!  

 ން.އަޙްމަދު އއަިފާ މެންބަރުއިއްޒަތްތެރި އުތުރު ދާއިރާގެ  ހެންވޭރު ފުރުޞަތު މި އަރވުަނީ 

 

 އަޙްމަދު އއަިފާން ވާހަކަދެއްކެވުން:  އުތުރު ދާއިރާގެ މެންބަރުހެނވްޭރު 

އާދެ! ޝުކުރިއްޔާ މުގއަްރިރު. ދެން ހަމަ މި ކއަުންސިލު އޮފީސްތައް އެޅުމުގައި ހަމަ ދެން އަޅުގަނޑު މި ބަލައިލީ  

އޭރުގައި އެކުލަވައިލާފައި އޮތް ޗާޓު. ދެން މީގައި ކއަުންސިލުގެ ފަރާތުން ދެންމެ ފާހަގަކުރއެްވި ހިލޭ އެހީގައި އަޅާ  

އަސްލު   މީގައި  ދެން  ދއެްތޯ.  ވާހަކަ  ނެތް  ހިމެނިފައި  ކއަުންސިލު  މާރެންދޫ  ތެރޭގައި  އިދާރާތަކުގެ  ކއަުންސިލު 

އަޅުގަނޑަށް މީގައި ދިމާވި މައްސަލައަކީ ވެސް ޙަޤީޤަތުގައި މި ޕީ.އެސް.އައި.ޕީ މަޝްރޫޢުތަކުގެ ގޮތުގައި މި އަހަރަށް  

ބަޖެޓުކުރެވިފައި ހުރި މަޝްރޫޢުތަކުގެ ތެރޭގައި އަސްލު މާރެންދޫ ކއަުންސިލު އެބައިން ހިމެނިފަ. ދެން ސަރުކާރުން 

ހރުި   ނުހިމަނާ  ބާކީ  ކއަުންސިލުތައް  ހުރި  ނުހިމަނާ  ބަޖެޓުގައި  ކުރީ  މި  ޕްރޮޕޯސް  ގޮތުގައި  އެހީގެ  ހިލޭ  ބޮޑަށް 

ފަރާތުން  ސަރުކާރުކާރުގެ  މި  ގޮތުގައި  އިދާރާތައް  ކއަުންސިލު  ތަރއަްޤީކުރާ  ދަށުން  އެހީގެ  ހިލޭ  ކއަުންސިލުތައް 

އެއް   ބޮޑު  އެންމެ  އުޅޭ  މި  މަޑުޖެހިގެން  މަޝްރޫޢުތައް  ގިނަ  ޕީ.އެސް.އައި.ޕީ  އސަްލު  މިހާރު  ހަމަ  ދެން  ހިމެނީ. 

ސަބަބަކީ ހަމަ ފައިސާގެ ދަތިކަން. ދެން އަޅުގަނޑުމެން ހަމަ އަޅުގަނޑުމެން ވެސް އެކަން އަޅުގަނޑުމެން ހަމަ މުޅި 

ޤއަުމު ވެސް އެކަން ތަޙައްމަލުކުރަމުންދާ ދަނޑވިަޅެއް މިއީ. އެކަމަކު ވެސް މި ކަމަށް ޙއަްލު ހޯދއަިދޭން ރައީސް  

މަޝްރޫޢުތއަް  ހުރި  ނުހިނގާ  މި  ވަނީ  ރައީސް  ވެސް  އަޅުގަނޑުމެންނަށް  ހަމަ  އަޅުގަނޑުމެންނަށް 

ކުރިއަށްގެންދާނެކަމުގެ ޔަގީންކަން ރއަީސް ވަނީ ދއެވްާފައި އަދި ސަރުކާރުގެ ފަރާތުން ވެސް ވަނީ މި މަޝްރޫޢުތައް 

ޙަޤީޤަތުގައި   ހާލަތުން  އޮތް  ޤއަުމު  ދެން  ދެއްވާފަ.  ޔަގީންކަން  އެ  އަޅުގަނޑުމެންނަށް  ކަމަށް  ގެންދވަާނެ  ކުރއިަށް 

ގާތްގަނޑަކަށް   ހލާއެްގައި.  ދަތި  ވަރަށް  އޮތީ  މާލއިްޔަތު  ދއަުލަތުގެ  ހަވާލވުއިިރު  ޤއަުމާ    1އަޅުގަނޑުމެންގެ 

އަޅުގަނޑުމެންގެ   އިތުރުން  އޭގެ  ރޒިާވްގައި.  އަޅުގަނޑުމެންގެ  ހުރި  ފއަިސާ  ގޭހަށްވާ  ތެލަށް،  ކާޑާއި  މަސްދވުަހުގެ 

މވުއަޒްަފުންގެ   ހުރިހާ  ދއަުލަތގުެ  މަހު  ފުރަތަމަ  އަޅުގަނޑުމެން  ޑޮލަރު.  މިލއިަން  ދެ  ހުރީ  ފަންޑުގައި  ސޮވްރިން 

މޯލްޑވިްސއްިން   އޮފް  ބޭންކް  ދެއްކީ  މާލީ   700މުސާރަ  ޤއަުމުގެ  މި  އެހެނވްީމާ،  ބްރޯކޮށްގެން.  ރުފިޔާ  މިލއިަން 

ހާލަތު އޮތް ގޮތް ޕީ.އެސް.އައި.ޕީ މަޝްރޫޢުތަކަކީ ޙަޤީޤަތުގައި ސަރުކާރުގެ، ދައުލަތުގެ ބަޖެޓުން ރައްޔިތުންގެ ޓެކްސް  

ފަސޭހވަީސް   ވަރަށް  ކުރިއަށްގެންދަން  މަޝްރޫޢުތައް  މި  އަޅުގަނޑުމެންނަށް  މަޝްރޫޢުތައް.  ހިންގާ  ފައިސއާިން 

ސަބަބަކީ   ޗާޕުކުރާކަށް.  ހާލއެްގައި  އެއްވެސް  ފއަިސާ  ނުވޭ  ބޭނުންފުޅެއް  ރއަީސް  އެކަމަކު  ޗާޕުކޮށްގެން.  ފއަިސާ 

ހާލަތުން   މި  އެހެނވްީމާ،  ބޮޑު.  އިންތިހއާަށް  ދަތިތައް  ދިމާވާ  ޤއަުމަށް  ސަބަބުން  އޭގެ  ދެން  ޗާޕުކުރީމަ  ފއަިސާ 

އަޅުގަނޑުމެންނަށް ވެސް   ރައްޔިތުންނަށް  ހުރިހާ  ކުރޭ. ރއަީސް  އެބަ  މަސއަްކަތްތަކެއް  އަރައިގަންނަން ސަރުކާރުން 

މިކަމުގައި  ނުދާތީ  ކުރއިަށް  މަޝްރޫޢުތައް  އެކިއެކި  ޕީ.އެސް.އައި.ޕީ  މި  ކަންކަމުގައި،  މި  ޔަގީންކަމަކީ  ދއެްވި 

ވަކި  ނުޖެހޭނޭ.  މަޑެއް  މަޝްރޫޢެއް  އެއްވެސް  ޔަގީންކަމަކީ  ދއެްވި  ރއަީސް  މަޝްވަރާކުރވެުނު  އަޅުގަނޑުމެންނަށް 

ގޮތުގައި   ނޫން  ވެސް  ކަމެއް  ދޫކޮށްލާނެ  ނުކޮށް  ރއަީސް  ކަމަކީ  އެ  އޮތުމަކުން  އަދި  ނިންމާފައި  ކުރަން  ބަޔަކު 

ދެއްވާފަ.   ޔަގީންކަންވަނީ  އެ  އަޅުގަނޑުމެންނަށް  ކަމުގައި  ކުރިއަށްގެންދާނެ  ކަންކަން  އެ  ފަރާތުން  ސަރުކާރުގެ 

އެހެނވްީމާ، އިރާދަކުރެއްވިޖެއްޔާމު މި ހިމެނިފައި ހުރި މޝަްރޫޢުތައް އަޅުގަނޑުމެން ވެސް ހަމަ މަސައްކަތްކުރާނަން 

ހަމަ އަންނަ އަހަރަށް ވެސް އިރާދަކުރވެއިްޖެއްޔާމު ސަރުކާރާ މަޝވްަރާކޮށް އަންނަ އަހަރު   ހަމަ މުސްތަގުބަލުގައި 

ބެހޭ  ކަމާ  ގޮތްތަކެއް  ކުރިއަށްގެންދެވޭނެ  ކަންކަން  މި  ނަމވަެސް  ލއަިގެން  ތެރެއަށް  ބަޖެޓުގެ  ސަރުކާރުގެ 

ފަރާތުން   ކއަުންސިލުގެ  މި  އަޅުގަނޑުމެން  ހޯދއަިދޭން  ފުރުޞަތު  އެގޮތަށް  ވާހަކަދައްކައިގެން  މއުައްސަސާތަކާ 

މި   މއަްސަލައަކީ.  އުޅުނު  ދިމާވެގެން  މީގައި  އަސްލު  އެއީ  އަސްލު    50މަސއަްކަތްކޮށްދޭން.  ތެރޭގައި  ރަށު 

ނުހިމެނިގެން މިދިޔަ އެންމެ ބޑޮު އެއް ސަބަބަކީ އޭރުގައި ޕީ.އެސް.އައި.ޕީ ތެރއެިން ކުރަން ނިންމާފައި ހުރި ރަށްތައް 

ނޫން އެހެން ރަށްތަކަށް އެ ފރުުޞަތު ދިނުމުގެ ބޭނުމުގައި އެގޮތަށް އެކަން ކުރވެިފައި އެ އޮތީ. އަޅުގަނޑުމެންނަށް 

 އެގޮތަށް މަޢުލޫމާތު ލިބުނީ. އާދެ! ޝުކުރިއްޔާ.  

 

 ރިޔާސަތުން ވާހަކަދެއްކެވުން:

ހއ.މާރެންދޫ  ފުރުޞަތުއަރވުާނަން  އަޅުގަނޑު  ދެން  އއަިފާން.  އަޙްމަދު  މެންބަރު  އިއްޒަތްތެރި  ޝުކުރިއްޔާ  އާދެ! 

 ؟ބުނެލަން އޮތްތޯކއަުންސިލުގެ އިދާރއާަށް އެއްވެސް ބަހެއް 

 

 ހއ.މާރަންދޫ ކއަުންސިލު އިދާރާގެ ރއަީސް ޖައިލަމް ހާރޫން ވާހަކަދެއްކވެުން: 

ޝުކުރއިްޔާ. އަޅުގަނޑު ހަމަ ދެ ކަމެއް ފާހަގަކޮށްލާނަން އިނގޭތޯ. ފުރަތަމަ ކަމަކަށް ވިލފުުށި ދާއިރާގެ މެންބަރު އެ  

ބަލާއިރުގައި   ގޮތަށް  އޮންނަ  ހިމެނިފައި  ގާނޫނުގައި  ލާމަރކުަޒީ  މި  ދިނުން  ޚިދުމަތް  އަސާސީ  އެއްކަލަ  ފާހަގަކޮށްލީ 

ގެ ރަށަށް އަޅުގަނޑުމެން ބަލާ ކަމަށް ވާނަމަ އަސާސީ ޚިދުމަތްތަކުގެ ތެރޭގައި  ޙަޤީޤަތަކީ ގާނޫނުގައި އޮންނަ ގޮތަށް  

ބަލާއިރުގައި ފެނާއި ކަރަންޓާއި ނަރުދަމާ އެންމެ ބޭސިކް މިސާލަކަށް އިނގޭތޯ. ގާނޫނުގައި އޮންނަނީ ކައުންސިލުގެ  

ގަނޫނުގައި   ފރޯުކޮށްދިނުމަށް.  ސަރަހއަްދަށް  ހިނގާ  އިހުތިސާސް  ރަށއެްގެ  އެ  ޚިދުމަތް  އަސާސީ  އިނގޭތޯ  މއަްޗަށް 

އަޅުގަނޑުމެން   ކއީްވެގެންތޯ  އެހެންނަމވަެސް،  ދީފަ.  މައްޗަށް  ކއަުންސިލުގެ  އޮތީ  ތަފުސީލުކޮށް  ވަރަށް 

ލާމަރުކަޒީ ގާނޫނުގައި  ؟ ކީއްވެގެންތޯ އަޅުގަނޑުމެން ފެނަކއަަށް ކަރަންޓު ދެނީ؟ އެމް.ޑަބްލއިު.އެސް.ސީއަށް ފެން ދެނީ

ނޫންތޯ  ހުއްޓައެއް  ވުޖޫދުގައި  ކުންފުނިތައް  ނޫނީ  އުފެއްދީ  ކުންފުނިތައް  ނޫންތޯއޭ  އޮއްވައެއް  ލިޔެފައި  މިހެން 

ގާނޫނުގައި ކައުންސިލުގެ މައްޗަށް ލާޒިމުކުރީ އިނގޭތޯ. އެހެނވްއެްޖެއްޔާ ކަރަންޓު ޚިދުމަތް ފޯރުކޮށްދިނުން ލާމަރުކަޒީ 

ގާނޫނުގައި އެގޮތަށް ކައުންސިލަށް މަތިކޮށްފައި އޮތް ހާލުގައި ސަރުކާރުން ފެނަކއަަށް އެ ރަށެއްގެ ކަރަންޓުގެ ޚިދުމަތް  

ކުރަންޖެހޭނީ  ކަމެއް  ހުރިހާ  ގުޅުންހުރި  ކަރަންޓާ  ހަމައަކީ  ގަބޫލުކުރާ  އަޅުގަނޑު  ހިސާބަކީ  ދޭ  ފޯރުކޮށްދިނުން 

ހިސާބުން  އެ  ވެސް  ބއަްތިތައް  މަގު  ދަންނވަަނީ  މި  އަޅުގަނޑު  ޓަކައި  ސަބަބަށް  އެ  އިނގޭތޯ.  ފެނަކއަިންނޭ 

ވިސްނުން   ބޭފުޅުންނާ  ތި  ފަހަރއެްގައި  އިނގޭތޯ.  މިއީ  ވިސްނުން  ގަބޫލުކުރާ  އަޅުގަނޑު  ދިޔައީއޭ.  ކއަުންސިލުން 

ގާނޫނުގައި އެބައޮތް   ހަމަ އެގޮތަށް  ވަރަށް ރަނގަޅު ވާހަކައެއް.  އެބއަޮތް  ގާނޫނުގައި ލޔިެވިފައި  ތަފާތވުެދާނެ. އެއީ 

އެޑިއުކޭޝަން   އިއްޔެ  އެކަމަކު  އަޅުގަނޑު  ކަމަށް.  ދޭންޖެހޭ  ކއަުންސިލުން  ވެސް  ތަޢލުމީު  ސްކޫލް  ޕްރީ  ނޫންތޯ 

މިނިސްޓްރއީާއެކު އިށީނީމަ އަލަށް އަޅުގަނޑަށް އަޑުއިވިގެން މި ދިޔައީ ލާމަރުކަޒީ ގާނޫނުގައި ޕްރީ ސްކޫލު ތަޢުލމީު 

އޮތަސް   ލާޒިމުކޮށްފައި  މއަްޗަށް  ޕްރީ  2018ކއަުންސިލުގެ  ބަދަލުގައި  ގެނވެުނު  އެ  ގާނޫނަށް  އެޑިއުކޭޝަން  ގައި 

އެކަމަކު  ނޫންތޯ.  ނވޯެއެއް  ނާސަރީ  ނާސަރީ،  ބޭބީ  ކަނޑއަަޅާފައި  ކަމަށް  ޔޫ.ކޭ.ޖީ  އެލް.ކޭ.ޖީ،  މިހާރު  ސްކޫލަކީ 

އެކަން   ބޭނުންވޭ  ރައްޔިތުން  އަންނާތީ  ކިޔަވއަިދެމުން  ނާސަރީއަށް  ނާސަރއީާއި  ބޭބީ  ރަށްފުށުގައި  ޒަމާނުއްސުރެ 

ގޮތުގައި އެޑިއުކޭޝަން މިނިސްޓްރީން މާނަކުރީ އިނގޭތޯ.   ކުރަން. ދެން ކއަުންސިލުތަކުން މި ކުރަނީ ބޭކާރުކަމެއް 

ބޮލަށް.   އަޅުގަނޑުމެން  އަރަނީ  ރައްޔިތުން  ހިފަނީ،  ރައްޔިތުން  އޮންނާތީ  ހިމަނާފައި  އޭތި  ގާނޫނުގައި  އެހެނވްީމާ، 

އެޑިއުކޭޝަން  ރއާްޖޭގެ  އެކަމަކު  ޖެހޭނެއޭ.  ހިންގަން  ސްކޫލް  ޕްރީ  ކއަުންސިލުން  އެބައޮވޭ  ގާނޫނުގައި  ލާމަރުކަޒީ 

ހަމަ  ބޭބީ ނާސަރީ، ނާސަރއީެއް ނެތް.  ތަޢުލީމަކީ އެލް.ކޭ.ޖީ، ޔޫ.ކޭ.ޖީ އިނގޭތޯ.  ޕްރީ ސްކޫލު  ނޒިާމުގައި މއިަދު 

އެކަހަލަ ކަމެއް ނޫންތޯ ކަރަންޓަށް ވެސް މި ވަނީ. ގާނޫނުގައި އެބައޮތް. އެހެންވެއްޖއެްޔާ ގާނޫނުން އެ މއާްދާތައް 

އުނިކޮށްދެއްވާ އިނގޭތޯ. ތި ބޭފުޅުންނަށް ކުރވެޭނެ ކަމެއް ނޫންތޯ އެއީ. ގާނޫނުގައި މިހާރު ކއަުންސިލްގެ މައްޗަށް  

މއާްދާތައް  އެ  ވަގުތުގައި  ގެނެވިގެންދާ  އިޞްލާޙު  ގާނޫނަށް  މާއްދާތަކަށް  އެ  މއާްދާތައް،  އެހެރަ  ލާޒިމްކޮށްފައި 

އުނިކޮށްދެއްވާ. އޭރަށް އަޅުގަނޑުމެން ބޮލަކަށް ރައްޔިތުންނެއް ނާރާނެ ނޫންތޯ. މިހާރު ގާނޫނު ވެސް ރައްޔިތުންނަށް  

ފެނޭ. ގާނޫނުގައި ލިޔެފައި އޮންނަނީ ކއަުންސިލުގެ މއަްޗަށް ލޒާިމޭ ކިޔާފައި ލިޔުއްވާފައި އޮންނަނީ. އެހެން ކަމަށް 

އިނގޭތޯ.   އިލްތިމާސްކުރަން  ބޭފުޅުންނަށް  ތި  މިހާރަށް  މިހާރުން  އަޅުގަނޑު  އުނިކޮށްދިނުން  މއާްދާތައް  އެ  ވާނަމަ 

ލިޔެފައި ހުންނަ ހަމަ. އެއީ ގާނޫނު މާނަކުރުމުގައި އެކި   ގާނޫނުތަކުގައި  އެއީ ރައްޔިތުން ބަލާނީ  އަޅުގަނޑުމެންގެ، 

ފަހަރއެްގައި.   ދިމާނވުެދާނެ  ވެސް  ބޭފުޅުންނާ  ތި  އަޅުގަނޑާއި  އިނގޭތޯ.  ވިސްނުން  އެކި  ގެންގުޅުއްވަނީ  ބޭފުޅުން 

އެހެނވްީމާ، އަޅުގަނޑުގެ ވިސްނުމަކީ އަސާސީ ޚިދުމަތްތަކުގެ ގޮތުގައި މީތި ހިމެނިފައި އޮންނަ އޮތުން އޮތެއް ކަމަކު  

ނުވެއެއް   ސްޕެސިފއަިއެއް  ވާހަކަ  ބައްތީގެ  މަގު  ޖަހާފައި  ކަރަންޓު  ގޮތުގައި  ޚިދުމަތއެްގެ  އަސާސީ  އެކަނި  ހުސް 

ނޫންތޯ. އެހެނވްއެްޖެއްޔާ ފެނަކަ ވުޖޫދު ކުރި ހާލަތުން އެ ހިސާބުން ކަރަންޓާ ގުޅުންހުރި ހުރިހާ ކަމެއް ފެނަކައަށް  

ދއެްވާ. ލާމަރުކަޒީ ގާނޫނުގައި އޮވޭ ކައުންސިލުތަކަށް ބިމު ކުލި ވެސް ނެގޭ ގޮތަށް. ކީއްވެގެންތޯ ކައުންސިލުތަކުން  

ހުއްޓުވީ ބިންތަކުން ކުލި ނަގަން ނިކުތީމަ އެކަންތައް  ހުރި  ދޫކޮށްފައި  ފައިސާ  ؟ ފެނަކއަަށް  އަޅުގަނޑުމެންނަށް އެ 

ލިބިއްޖެއްޔާ އަޅުގަނޑުމެންނަށް ހަމަ ބޮޑު ލާރި ނަގއަިގެން، ބޮޑު ކުލި ނަގައިގެން ވެސް ހަމަ ބޮޑު މުސާރަ ދީގެން 

ވަރަށް   ބަދަލުކޮށްދއެވްުން  އުސޫލަކަށް  ހަމަޖެހޭ  ކަންކަން  ހުރި  މި  އެހެނވްީމާ،  ނނޫްތޯ.  ނެގޭނެ  މީހުން  ޓެކްނިކަލް 

ފަދއަިން  ފާހަގަކޮށްލި  އެ  މެންބަރު  ދާއިރާގެ  ހެނވްޭރު  ގޮތުގައި  ކަމއެްގެ  ދވެަނަ  ދެން  އިނގޭތޯ.  އެދެން  ބޮޑަށް 

ކަމަށް   ވިސްނާ  ވިސްނުމއެްގައި  ޤއަުމީ  ގަބޫލުކުރަން  ވެސް  އަޅުގަނޑު  އިނގޭތޯ.  ކަންތަކުގައި  އިދާރާ  ކއަުންސިލު 

ވަންޏާ އަޅުގަނޑަކީ ވެސް ޕީ.އެން.ސީ މެންބަރެއް އިނގޭތޯ. ޤއަުމީ ވިސްނުމަކުން ވިސްނާ ކަމަށް ވަންޏާ އަޅުގަނޑު  

ރައީސްގެ ނިންމުންތަކަށް ތއާީދުކުރަން. އެއީ ޤއަުމު އޮތް ހާލަތު އަޅުގަނޑަށް ވެސް އެނގޭ. އެކަމަކު    100ހަމަ %

ތިބި   މާރަންދޫގައި  އިނީ  މި  މިތާ  މއިަދު  ރައްޔިތުންނެއް    1100އަޅުގަނޑު  އިނގޭތޯ.  ޙައްޤުގައި  ރައްޔިތުންގެ 

ރައްޔިތުންނަށް  ކުރަން.  ކަންކަން  ބޭނުންވާ  ރައްޔިތުން  ބޭނުނވްަނީ  ރައްޔިތުން  ހާލަތެއް.  އޮތް  ޤއަުމު  ނވުިސްނާ 

އިނގޭތޯ. އެހެންވީމާ، ރއަީސުލްޖުމްހޫރއިްޔާގެ ވަޢުދުތަކެއް އެބަހުރި. ދެން   އަޅުގަނޑުމެން ފީޑް މި ކޮށްދެނީ ހާލަތު 

އަޅުގަނޑަށް އެންމެ މުހިނމްު   އަޅުގަނޑު ސްޕެސިފިކަލީ މި ފާހަގަކޮށްލީ ކއަުންސިލު އިދާރާގެ ވާހަކަ. އެ ކަންތައް 

އެބަހުރި   ރައީސްގެ  ވެސް  މާރަންދޫ  އިނގޭތޯ.  ކަންތަކަށްވާތީވެ  އުއްމީދު.    12އެއް  އެބއަޮތް  އަޅުގަނޑުގެ  ވަޢުދު. 

ހުރި  ފެށިފައި  ފުރިގެންދާއިރުގައި  އަހަރެއް  ސަރުކާރަށް  އެހެންނަމވަެސް،  ވެސް.  ޔަގީންކަން  އެބއަޮތް  އަޅުގަނޑަށް 

މަޝްރޫޢުތައް ވެސް ކުރއިަށް ނުދއިުމާއި ރަށުގައި މިހާރު އޮންގއޮިންގ ވެސް އެބަހުރި ޕްރޮޖެކްޓުތައް. ހަމަ ބަރަވެލި 

ސްޕީޑު ވެސް ނުލިބޭ އިނގޭތޯ. އެހެނވްީމާ، މި ކަންބޮޑުވުންތައް ރައްޔިތުންގެ އެބަހުއްޓޭ. އަޅުގަނޑު މި ދއަްކަނީ  

ކޮންޓްރެކްޓަރ   ވެސް.  މަސއަްކަތް  އިމާރާތއެްގެ  ދެބުރި  ސްކޫލުގެ  އެބަދޭ  ރަށުގައި  ވާހަކަ.  ޕްރޮޖެކްޓއެްގެ  އާ  އަދި 

އެހެންނަމވަެސް،   އަންނަނީ.  މި  ރިކުއެސްޓްކުރަމުން  ތަކުރާރުކޮށް  އަޅުގަނޑު  ވެސް  ނަގއަިދިނުމަށް  އަތުން 

ކެންސަލްކޮށްފައި އަލުން ބިޑްކުރާ ކަމަށް ވަންޏާ އަނެއްކާ ވެސް މި ޖެހެނީ އެ ވާހަކަ ދއަްކަން. ޤއަުމު އޮތް ހާލަތަށް 

ބަލާ ކަމަށް ވަންޏާމު އަނއެްކާ ވެސް މި ޖެހެނީ ބޮޑެތި ހޭދަތަކެއް ކުރަން. އެހެނވްީމާ، އަޅުގަނޑުމެން ވެސް ހަމަ 

ޕީސްކުރަމުން، ނެގޯޝިއޭޓްކުރަމުން މި އަންނަނީ ހަމަ މަޑުމަޑުން އެއް ދވުަހު އެއް ކަމެއް ކޮށްފިއްޔާ އަނެއް ހަފްތާ 

ގޮތަކަށް ކޮންޓްރެކްޓަރގެ ވެސް ޢަމަލުތައް މިހިރީ އިނގޭތޯ. ދެން ފެނާއި ނަރުދަމާގެ  މަސއަްކަތެއް ނުކުރާ ކަހަލަ 

ޕްރޮޖެކްޓް   އަހަރުވީ  ތިން  ކުރިއަކަށް.  ނުދޭ  އިނގޭތޯ.  އޮތީ  އެ  ލެވެލްގައި  ބުނާ  ހުއްޓިފައޭ  ހަމަ  ވެސް  ޕްރޮޖެކްޓު 

އެ   ދެން  އެބަހއުްޓޭ.  މައްސަލަތައް  މިކަހަލަ  އިނގޭތޯ.  ކުރަނީ  ލއަްވާ  އެމް.ޑަބްލއިު.އެސް.ސީ  ފަހުން.  އެވޯޑުކުރި 

ރިލވެެންޓް ތަންތަނުގައި އަޅުގަނޑުމެން އެ ވާހަކަ އެބަ ދައްކަން އަދި މި ކޮމިޓީގެ އެ ކަންކަން ފާހަގަނުކުރިޔަސް  

ހަނދާނުން  އިނގޭތޯ.  ކަމެއް  އެއް  އަދި  އުއްމީދުކުރަން  ބޮޑަށް  ވަރަށް  އަޅުގަނޑު  އެހެނވްީމާ،  އިނގޭތޯ. 

އެއް   އަދި  އިނގޭތޯ.  ނުވޭ  މަހެއް  އަދި  ނިޔވާިތާ  ރައީސް  ނައިބު  އަޅުގަނޑުމެންގެ  ދިޔއަީ.  ކއަްސާލައިގެން 

މަހު   ފެށޭ  އެބައޮތް  އިލެކްޝަން  ބައި  ފުރިހަމއައެްނވުޭ.  ރއަީސުލްޖުމްހޫރއިްޔާގެ  14މަސްދވުަސް  އިނގޭތޯ.  ގައި 

ރިކުއެސްޓަކަށް އަޅުގަނޑުމެން ރަށަށް އަޅުގަނޑުމެންގެ ދާއިރާގެ މެންބަރާއި ހޯރަފުށި ދާއިރާގެ މެންބަރާއި ދިޔަ މީގެ  

ގާތްގަނޑަކަށް ދެ ހަފްތާ ދުވަސް ކުރިން. އަޅުގަނޑާ ބައްދަލުކުރި. ކަންބޮޑުވުންތައް ވެސް ހިއްސާކުރިން. އަޅުގަނޑު  

އެބަޖެހެއޭ  14އެދުނިން   ގޮތެއް  ކޮނމްވެެސް  ވަންޏާ  ކަމަށް  ބޭނުން  ކާމިޔާބެއް  އިންތިޚާބުގައި  މއިޮތް  ގައި 

ބޮޑަށް  ވަރަށް  ހަމަ  އަޅުގަނޑު  ވެސް  މެންބަރުން  ޕީ.އެން.ސީ  ތިބި  މިތާ  އިނގޭތޯ.  ހއޯްދވައަިދެއވްަން 

އިލްތިމާސްކުރަން ނަތީޖާ ހާސިލުނވުެގެން އަޅުގަނޑުމެން މިއަދު ޕީ.އެން.ސީގެ އިސްކޮށް ތިބި ދެ ބޭފުޅުން ފަހަތުން  

ރަށުގެ  ދަންނވަާފަ.  އޮންނާނީ  ވެސް  ކުރިން  ވާހަކަ  ނުނެގޭނެ  ޒިންމާއެއް  އެ  އަޅުގަނޑުމެން  އިނގޭތޯ.  ނއަަންނާތި 

ވެސް   ވާހަކަ  ދައްކާ  މީހާ  ރައްޔިތު  ދިޔއަީމަ  ހޯދަން  ވޯޓު  ގޭގެއަށް  އަޅުގަނޑުމެން  ނުދޭ.  ޕްރޮޖެކްޓެއް  އެއްވެސް 

މެންބަރު.  ދާއިރާގެ  ހެނވްޭރު  މާފުކުރއަވްާތި  އިނގޭތޯ.  އެހެންވެ  އެއީ  އިނގޭތޯ.  އަޑު  އަޅުގަނޑުމެންނަށް  އވިެނީ 

މީހާގެ  ރއަްޔިތު  ވާހަކަ.  ހާލަތުގެ  އެހެންނަމވަެސް،  ނޫން.  ކުޑއަިމީސްކުރާކަށެއް  ހާލެއްގައި  އެއްވެސް  އަޅުގަނޑު 

ވިސްނުމުގައި އަޅުގަނޑު މި ވާހަކަ ދއަްކަނީ އިނގޭތޯ. ގްރާސް ރޫޓުގައި ތިބޭ ރައްޔިތުންނެއް ނވުިސްނާ ޤއަުމު އޮތީ  

 އަނދވަަޅަކަށް ވެއްޓިފައިތޯއއެް. އަޅުގަނޑުމެން ވޯޓެއްގެ ވާހަކަ ދއަްކަން ދިޔައީމަ މި ބުނަނީ...

 

  ރިޔާސަތުން ވާހަކަދެއްކެވުން:

އަޅުގަނޑު ހަމަ ވަރަށް އަދަބުވެރިކަމާއެކު ކައުންސިލުގެ ރައީސް ޖައިލަމަށް ދަންނވަައިލަން އަޅުގަނޑުމެން މިތާނގައި  

ހޯދުމުގެ   ވޯޓު  ޕާޓއީަށް  އަދި  ދައްކައި،  ވާހަކަ  ޕާޓީގެ  އަޅުގަނޑުމެންގެ  ނޫން.  މަސައްކަތެއް  ސިޔާސީ  ކުރަނީ  މި 

ވާހަކަ ދއަްކާކަށް ނޫން އަޅުގަނޑުމެން މި ކޮމިޓީ ބއަްދަލވުުން ބއޭވްީކީ. ތި ބޭފުޅުންގެ އެދިލއެވްުމެއްގެ މަތިން ތި 

މައުޟޫޢުގެ   އެހެނވްީމާ،  ދައްކަންވެގެން.  ވާހަކަ  ކަންތައްތަކެއްގެ  ހުރި  ނުކުރެވި  މުހިންމު  ހުރި  ރަށުގެ  ބޭފުޅުންގެ 

 ތެރއެިން ކުރއިަށް ގެންދެވިއްޔާ ވަރަށް ރަނގަޅު. ޝުކުރިއްޔާ. 

 

 ހއ.މާރަންދޫ ކއަުންސިލު އިދާރާގެ ރއަީސް ޖައިލަމް ހާރޫން ވާހަކަދެއްކވެުން: 

ވަރަށް ބޮޑަށް މާފުކުރައްވާތި. އަޅުގަނޑު ހަމަ ޖޒަުބާތުގައި އިނގޭތޯ. ވަރަށް ބޮޑަށް މާފުކުރއަވްާތި. އަޅުގަނޑު ހަމަ 

ކުރުކޮށްލަމުން ފާހަގަކޮށްލާނީ އަޅުގަނޑު ވަރަށް ބޮޑަށް އުއްމީދުކުރަން ޚއާްޞަކޮށް ރައްޔިތުންނާ ގުޅުންހުރި މިފަދަ 

ކަންކަމުގައި ކޮމިޓީގައި ވެސް، އަޅުގަނޑަށް އެނގޭ ކޮމިޓީން ވެސް މަސައްކަތްތަކެއް ކުރައްވާކަން. ކައުންސިލުތަކަށް  

އައި   އުފެދިގެން  މަޖިލިސް  މި  މަޖިލިސް،  ޚއާްޞަކޮށް  މަސައްކަތް.  ގެންދާ  ކުރަމުން  ކޮމިޓީން  ތިލަވޭ  އެބަ  ވެސް 

ފަހުން ވެސް ހަމަ ގިނަ ގާނޫނުތަކަށް ހަމަ އެދެވޭ ބަދަލުތަކެއް އަންނަމުންދާ މަނޒްަރު ވެސް އެބަ ފެނޭ. އެހެނވްީމާ،  

އަޅުގަނޑު އއުްމީދުކުރަން ކުރިއަށް މިއޮތް ހަމަގއަިމު ވެސް މި މަޖިލީހުގެ ކުރިއަށް މި އޮތް ފަސް އަހަރަކީ ރއާްޖޭގެ  

ފަސް   ގެނެވިގެންދާނެ  އައިސް  ވެސް  ގާނޫނުތަކަށް  ހުރި  ހެދިފައި  މި  ބަދަލުތަކެއް  އެދެވޭ  ކާމިޔާބު  ރައްޔިތުންނަށް 

އަވަސް   މުސްތަގުބަލެއްގައި  ކައިރި  ކަންކަމަށް  ފާހަގަކޮށްލި  މި  ކުރިން  އަޅުގަނޑު  ދެން  އަހަރަށްވެގެންދއިުން. 

ބޮޑަށް  ވަރަށް  ނިންމާލަން.  ދަންނވަައިލަމުން  ވާހަކަ  އުއްމީދުކުރާ  ބޮޑަށް  ވަރަށް  ލިބިގެންދއިުން  ޙައްލުތަކެއް 

 ޝުކުރިއްޔާ އިނގޭތޯ އަޅުގަނޑުމެންނަށް ދއެްވި ފުރުޞަތަށް. 

  ރިޔާސަތުން ވާހަކަދެއްކެވުން:

އެދުމަށް އަޅުގަނޑުމެން މއިަދު   އާދެ! ޝުކުރިއްޔާ. ހއ.މާރަންދޫ ކއަުންސިލުގެ އިދާރާއިން އަޅުގަނޑުމެންނަށް އެދުނު

ކުރއިަށް ގެންދާ ބއަްދަލުވުން. އަޅުގަނޑުމެން ގަޑިއެއް ވެސް ކަނޑއަަޅައިގެން މި ކުރއިަށް މި ގެންދަނީ. އެހެނވްީމާ،  

އަޅިގަނޑު ރައީސަށް ވެސް އަދި ކއަުންސިލު ނއަިބު ރައީސަށް ވެސް ކައުންސިލު މެންބަރ ޙުސއަިން އާދަމް އަދި  

ޢަބްދު އެގޒްެކެޓިވް  ކޮށްދވެނެް  الله ކއަުންސިލު  ކޮމިޓީން  އަޅުގަނޑުމެން  އޮތީ  ދަންނވަައިލަން  ވެސް  އިބްރާހީމަށް 

ހުރިއްޔާ ހުރިހާ މަސައްކަތެއް މއުައްސަސާތަކާ ގުޅިގެން ކޮށްދޭނެއޭ. އަޅުގަނޑުމެން ހުރިހާ މެންބަރުން ވެސް އެކަމަށް  

ގައި ކޮށްދެއްވަން ރއަީސް ވިދާޅުވެފައި އޮތް ވަޢުދެއް ކަމަށް ވއެްޖެއްޔާ  2024އެއްބާރުލުން ދެއވްާނެއޭ. އެހެނވްީމާ،  

ނުކުރައްވާށޭ.   ޝައްކު  އެހެނވްީމާ،  އެބއަޮތޭ.  އަޅުގަނޑުމެންނަށް  ޔަގީންކަން  ކަމުގެ  ކޮށްދެއވްާނެ  ރއަީސް  އެކަން 

އެހެނވްީމާ، އެކަމާ ވެސް އަޅުގަނޑުމެން މަސއަްކަތް ކޮށްދެއްވާނަމޭ. އަދި ދެން ތި ވިދާޅުވި ކަރަންޓު މއަްސަލައިގައި  

ތި   ބޭފުޅުން  ތި  ގޮތއެްގައި  މައިގަނޑު  މއަްސަލައެކޭ  ތިން  މި  ވެސް  މައްސަލައިގައި  މުވައޒްަފުންގެ  އަދި  ވެސް 

މަސައްކަތެއް   ހުރިހާ  ކޮށްދވެެން ހރުި  މއަްސަލއަަށް ވެސް އަޅުގަނޑުމެން ކޮމިޓީން  މި ތނިް  ހުށަހެޅީ. އެހެނވްީމާ، 

 ކޮށްދޭނެ ކަމުގެ ޔަގީންކަން އަރވުަމުން މއިަދުގެ މި ބއަްދަލުވުން މިހިސާބުން ނިންމއަިލީ. ވަރަށް ބޮޑަށް ޝުކުރިއްޔާ.  

____________________ 

 

 




